
1. 

Presentación: 
Multipolaridade, 
Policrise e mudanzas 
na gobernanza global

A primeira edición histórica do IGADI 
Annual Report (IAR), no 2007-2008, levou 
por título «Transitando cara unha esta-
bilidade multipolar», caracterizando un 
planeta que avanzaba cara unha nova orde 
mundial. Se os Xogos Olímpicos de Beijing 
no 2008 e a crise económica global 2008-
2009, identificaban postais da época de cam-
bio que comezaba, os acontecemento desde a 
pandemia e o primeiro trimestre do ano 2025 
certifican que a multipolaridade é líquida e 
imprevisible.

Desta maneira, trala toma de pose de 
Donald Trump nos Estados Unidos o 20 de 
xaneiro do 2025, as primeiras ameazas a paí-
ses como Dinamarca, Panamá, México ou Ca-
nadá, así como a saída dos Estados Unidos da 
Organización Mundial da Saúde e do Tratado 
de París, constatan a chegada dunha nova era 
que leva case dúas décadas cociñándose, que 
a evolución do IGADI Annual Report acom-
pañou desde Galicia. 

Así, superado o terceiro aniversario da 
invasión rusa de Ucraína e nun contexto de 
deterioro total das normas internacionais es-
tablecidas desde a fundación de Nacións Uni-
das no 1945, traxicamente ilustrado no proce-
so de limpeza étnica en Palestina, a perigosa 
década dos anos 20 ameaza con máis aconte-
cementos catastróficos. Xa é parte do sentido 

común colectivo que estamos nun tempo defi-
nido pola sucesión constante de crises de dis-
tinta natureza, que interaccionan ameazando 
con futuros distópicos, a Policrise. 

Neste marco histórico, polarizado e lonxe 
de hexemonías radicais, tanto no interior dos 
Estados como nas relacións entre eles, o 2025 
acepta xa unha nova normalidade multipolar, 
caracterizada pola incerteza, onde a carreira 
armamentística xa non é cousa de especialis-
tas, se non parte do sentido común colectivo. 
O tamaño dos desafíos aumenta sen descanso. 

No núcleo desta transformación radica o 
novo reparto de poder no planeta e as distin-
tas estratexias para fortalecerse diante desta 
nova era, xunto aos problemas estruturais 
dos límites planetarios, da crise medioam-
biental á enerxía, así como a desigualdade 
ou os conflitos de identidades. Ao mesmo 
tempo, o desenvolvemento da dixitalización, 
exponencialmente crecente desde os confina-
mentos globais de 2020-2021, os algoritmos 
e a intelixencia artificial, abriron un marco 
futurista perceptible para as grandes maio-
rías, redefinindo as dinámicas globais.

Así as cousas, malia que os conflitos en 
Ucraína ou Palestina son os máis presentes 
nos medios, as guerras e conflitos de maior 
ou menor intensidade non cesaron duran-
te 2024, deixando escenarios incertos para 
2025. Se desde hai anos afirmábamos que as 
normas internacionais establecidas trala Se-
gunda Guerra Mundial xa estaban caducas, 
agora agonizan agardando dramaticamente a 
seguinte pantalla. 

Así as cousas, durante o ano 2025 vivire-
mos un ano intenso en política internacional, 
no que Donald Trump asentará as bases do 
seu segundo mandato, a UE seguirá no seu 
labirinto e o Sur Global continuará normali-

zando, desde a súa pluralidade, as relacións 
internacionais líquidas que caracterizan a 
multipolaridade e os nosos días de risco glo-
bal. Os cambios de gobernanza no sistema in-
ternacional están xa, acontecendo.

	 O IGADI Annual Report 24-25	 O IGADI Annual Report 24-25
No IAR 24-25, presentamos baixo estes 

vimbios de maneira panorámica as variables 
e as ideas fortes que construíron o 2024, así 
coma os acontecementos e as tendencias a 
observar durante o 2025, onde as interde-
pendencias e os riscos globais contan con 
escenarios xeográficos e temáticos onde cóm-
pre especialmente achegar as lentes.

Para analizar estes procesos, nas áreas 
xeográficas, a primeira peza achéganola o Se-
rafín Pazos, para poñer en contexto o novo 
período da Unión Europea tralas eleccións 
ao Parlamento europeo do 2024 e a confi-
guración dunha nova Comisión que terá que 
convivir coa segunda vida de Donald Trump 
ao fronte da Casa Blanca. Andrea Mila e Iván 
López, achégannos América Latina e ao seu 
labirinto, condicionado tamén polo novo ex-
pansionismo estadounidense, os ciclos elec-
torais e os problemas estruturais da rexión. 
A experimentada Susana Mangana, pousa os 
ollos sobre Siria, que tras un sorprendente fi-
nal do 2024 pechando o ciclo das primaveras 
árabes intúe un 2025 non exento de convul-
sións. Desde Xapón, contamos coa análise de 
Masashi Oki, arredor da inestabilidade en for-
mación no país asiático. Finalmente Jared D. 
Larson, desde os EEUU, ofrece as principais 
claves para interpretar o sucedido nos Esta-
dos Unidos durante a campaña electoral do 
2024, froito dun longo proceso de metamor-
fose do Partido Republicano, que o autor da 
por morto desde os seus significados clásicos.

Nas áreas transversais poñemos as len-
tes para atender ao estado da economía glo-
bal con Diego Sande, que pousa a atención 
sobre a cada vez maior forza das ideas pro-
teccionistas, pensando tamén os efectos des-
ta dinámica en Galicia. Achegámonos tamén 
ao crecemento exponencial da extrema derei-
ta arredor do globo, con Alfredo Toro Hardy, 
así como á relevante cuestión do tecnofeu-
dalismo e o control da información en redes 
sociais co texto de Daniel González Palau. Co 
texto de Anna Ayuso detémonos a pensar na 
Cimeira do Futuro, e o seu legado, que aínda 
insuficiente e desilusionante, traza un cami-
ño posible nos escenarios de futuro da nece-
saria nova gobernanza mundial. Finalmente, 
He Quin, preséntanos as propostas chinesas 
no marco do Sur Global, que artella partitura 
e notas destacadas desa nova gobernanza glo-
bal en construción.

Por último pechamos o IAR coas Per-
sonaxes do ano, nos que apostamos por dis-
tinguir figuras do 2024 que asociamos cos 
temas, as chaves e as perspectivas que pre-
sentamos ao longo de todo o anuario.

Agradecemos de maneira especial as 
achegas das nosas investigadoras asociadas e 
colaboradora para este IAR 24-25, así como 
a Secretaría Xeral de Política Lingüística da 
Xunta de Galicia, por apoiar o IAR 18º.

1.1.	 Os 33 anos do IGADI

En 1991, o Instituto Galego de Análise e 
Documentación Internacional, IGADI (www.
igadi.gal), naceu como un proxecto indepen-
dente de partidos ou empresas, co propósito 
de construír un think tank de relacións inter-
nacionais capaz de proxectar a Galicia na so-
ciedade global.

Entre os fitos desde a súa fundación, 
cómpre destacar que:
	» O IGADI publica regularmente informes 

anuais, como o IGADI Annual Report, de 
relacións internacionais e política global, e 
o seu anuario sobre a acción exterior de Ga-
licia, Nós No Mundo.

	» O IGADI converteuse nos seus trinta e dous 
anos de actividade nunha escola e canteira 
de analistas en xeopolítica e estudos globais 
de referencia, situándose notablemente 
entre os think tanks do estado español, se-
gundo o ránking que elabora cada exercicio 
a Universidade de Pensilvania dos Estados 
Unidos.

	» O IGADI creou o Fondo Galego de Coope-
ración e Solidariedade no 1997, os Foros 
da Diáspora ou o primeiro Libro branco 
da acción exterior de Galicia no ano 2003-
2004, durante a presidencia de Manuel 
Fraga. O IGADI forma parte do órgano con-
sultivos da Xunta de Galicia en Acción Ex-
terior, Consello Galego de Acción Exterior, 
desde a súa constitución en 2010.

	» O IGADI conta coa revista académica se-
mestral Tempo Exterior desde o ano 2000. 
No seu Consello editorial conta con repre-
sentación de sete equipos de investigación 
das tres Universidades galegas, así como 
cun Consello Científico con representación 
de 20 Universidades internacionais. No ano 
2025 presentará a súa plataforma Open 
Journal System.

	» O IGADI é unha entidade de recoñecido 
prestixio no ámbito dos estudos chineses 
e impulsor do Observatorio de la Política 
China. Xulio Ríos, fundador e presidente 
de honra da entidade, gañou o premio Cáte-
dra China en 2018 e o premio Casa Asia en 
2020. O Observatorio de la Política China 

cumpre 20 anos neste 2025, no que estrea-
rá unha nova web.

	» O IGADI deseñou e puxo en marcha en 
2009 o OGALUS (Observatorio Galego da 
Lusofonía) que, atendendo ás realidades, 
historia, sinerxías e intereses de Galicia, 
atende de xeito permanente ao espazo in-
ternacional da Lusofonía. No 2024 a Xun-
ta de Galicia constituíu o Observatorio da 
Lusofonía Paz Andrade, como órgao con-
sultivo para as relacións de Galicia coa lu-
sofonía.

	» Desde o 21 de xaneiro do 2023 inauguramos 
a paxina web multi-idiomas www.igadi.gal. 

	» O IGADI ten a súa sede no Concello de 
Pontevedra dende o ano 2015. Desde 2022 
tamén conta cunha oficina no Campus In-
dustrial de Ferrol-Universidade da Coruña, 
coa que desenvolve anualmente actividades 
no marco do Plan: “Conecta o Campus con 
Asia e China”, apoiando o Grao en Rela-
cións Internacionais da UDC.

	» Durante o 2024 organizamos o Primeiro 
Maratón de Galeguidades, dando a volta 
ao mundo coa diáspora galega arredor do 
mundo o 24 de xullo, nun programa de 12 
horas de duración no que atravesamos 27 
países. Durante o 2024 realizamos outras 
actividades de produción de coñecemento e 
transferencia á sociedade, como o Mapa de 
cidade Global de Pontevedra ou a Segunda 
Gala da Lusofonía coa Deputación de Pon-
tevedra.

	» O IGADI conta con Convenios de colabora-
ción con Casa Asia e a Fundación Carolina, 
así como tres proxectos de investigación 
financiados polo Ministerio de Exteriores 
de España: “La Unión Europea desde una 
perspectiva Glocal”, “La Política Exterior 
Feminista y la Cumbre del Futuro” y “Es-

http://www.igadi.gal/

paña en la Comunidad de Países de Len-
gua portuguesa: Nuevos horizontes para 
el multilateralismo”. En febreiro do 2025 
participamos en Madrid, do encontro do 
Ministro de Exteriores de España cos think 
tanks e centros de investigación en rela-
cións internacionais, arredor da Estra-
texia española de Acción Exterior 2025-
2029.

	» O 10 de setembro do 2024 o IGADI cum-
priu 33 anos, o 10 de setembro do 2025 
cumpriremos 34.

1.2.	 Equipo IAR 2024-2025

O equipo do IGADI Annual Report 24-
25 confórmase por especialistas galegos e 
internacionais, combinando a participación 
de analistas con traxectorias consolidadas e 
novos valores vinculados á Rede de persoas 
investigadoras asociadas do IGADI, a Rede 
IGADI-Galicia-Mundo. O IGADI Annual Re-
port, coma informe anual de relacións inter-
nacionais e política global, cumpre no 2025 o 
seu 18º aniversario, xa que a primeira edición 
arranca co IAR 2007-2008.

Editores IAR 2024-2025:Editores IAR 2024-2025:

Daniel González Palau 
é director do IGADI. 

Marola Padín Novas 
é vicedirectora do IGADI 

e analista do Observatorio de 
la Política China.

Achegas por áreas xeográficas e Achegas por áreas xeográficas e 
transversais IAR 2023-2024:transversais IAR 2023-2024:

Serafín Pazos 
é coordinador da Liña de 

investigación na Unión Euro-
pea do IGADI e coordinador 
de proxectos da AEIDL, European associa-

tion for innovation in local development. 
Doutor en Unión Europea, foi Xefe da Ofici-
na de Bruxelas e responsable da Política Eu-
ropea da Convención de Autoridades Locais 

Escocesas. É membro do Comité de Expertos 
de Subsidiariedade do Comité Europeo das 

Rexións, Coordinador do Grupo de Expertos 
de Cohesión do Consello de Municipios e 

Rexións de Europa (CMRE) (2008-2018), 
Secretario dos membros escoceses do Comi-

té das Rexións (2007-2020) e do Consello de 
Poderes Locais e Rexionais do Consello de 
Europa. Relator técnico de varios Ditames 

do Comité das Rexións, Consello de Poderes 
Locais e Rexionais do Consello de Europa, 
Parlamento Europe, Parlamento Escocés e 

Parlamento Británico. Membro da Comisión 
Institucional e de Acción Exterior do Conse-
llo da Cultura Galega. Anteriormente traba-
llou na Fundación Galicia Europa en Bruxe-
las e na Secretaría Xeral de Acción Exterior 

do Goberno Vasco, entre outros. Columnista 
mensual en Galicia Confidencial e colabora-
dor habitual de Luzes, La Voz de Galicia, El 
Correo Gallego e Agenda Pública de El País.

Andrea Mila 
é investigadora asociada 

do IGADI e investigadora na 
área de Estudos e Análise da 
Fundación Carolina. Doutorada en Ciencias 

Políticas pola Universidade de Santiago de 
Compostela, Mestrado en Relacións Interna-

cionais e Diplomacia e Licenciada en Estu-
dos Internacionais. Conta con experiencia 
no sector público, privado e universitario. 

Traballou en varios Ministerios de América 
Latina nas áreas de relacións bilaterais e 

multilaterais, cooperación, cultura, educa-
ción e comunicación, con especial incidencia 

en América Latina e Europa do Leste. 

Iván López 
é investigador asociado 

do IGADI e doutorando na 
Universidad Autónoma de 

Madrid no programa de Dereito, Goberno 
e Políticas Públicas. Graduado en Ciencias 

Políticas e da Administración Pública e mes-
trado en Márketing, Consultoría e Comuni-

cación Política pola Universidade de Santia-
go de Compostela. Destaca a súa experiencia 

profesional como investigador tanto na 
universidade como no mundo privado con 
especialidade no análise de datos a través 

dunha metodoloxía cuantitativa.

Masashi Oki 
é investigador asociado 

do IGADI e profesor asocia-
do da Universidade Nihon. 

Licenciado en Ciencias Políticas pola Univer-
sidade de Chuo (Xapon), Máster en Xestión 

de Cooperación Internacional e ONG (USC), 
membro da Asociación Cervantes de Kioto e 

membro da Asociación Xaponesa de Estudos 
Latinoamericanos. Actualmente reside en 

Xapón.

Susana Mangana  
Porteiro 

é investigadora asocia-
da do IGADI, profesora da 

Universidade de Deusto e investigadora 
do Instituto de Dereitos Humanos “Pedro 
Arrupe” da mesma universidade. Especia-
lista en Oriente Medio e no mundo árabe-

musulmán, ten unha ampla traxectoria 
académica e investigadora, integrando redes 
internacionais sobre xeopolítica, migracións, 
conflitos e diversidade relixiosa. Entre 2006 

e 2023 dirixiu a Cátedra Permanente de 
Islam e Mundo Árabe da Universidade Cató-
lica do Uruguai, onde tamén foi directora do 

Departamento de Negocios Internacionais 
e Integración. Foi profesora convidada en 

universidades de Arxentina, Brasil, Uruguai 
e México, así como na Universidade de Saint 
Louis (Missouri) no seu campus de Madrid. 

A súa experiencia profesional abrangue 
diplomacia e organizacións internacionais, 

tendo participado en misións oficiais do 
Goberno uruguaio e na misión de paz das 

Nacións Unidas na República Democrática 
do Congo (2014). En 2016 foi seleccionado 
polo Departamento de Estado dos Estados 
Unidos para o seu Programa de Visitantes 

Internacionais (IVLP). Relatora internacio-
nal, foi convidada a conferencias e simposios 
en países como Azerbaiyán, Turquia, Marro-
cos e Qatar. É asesora do Consello Uruguaio 

de Relacións Internacionais. 

Jared D. Larson 
é investigador asociado 

do IGADI, membro do Conse-
llo Científico da revista Tem-

po Exterior e desde 2016 profesor de Ciencia 
Política na California State Polytechnic 

University (Humboldt, California). Licen-
ciouse en Literatura Hispánica e Francófona 

e en Filosofía na Emporia State University 
(Kansas), realizando un mestrado en Derei-
to Internacional e Relacións Internacionais 

na Universidade Complutense de Madrid. 
Doutorouse en Ciencia Política na Universi-
dade de Delaware. Foi bolseiro doutoral por 

Fulbright na Universidade de Lisboa, onde 
posteriormente traballou como investigador 
postdoutoral. Entre as súas areas de investi-
gación inclúense a política estadounidense, 
a política comparada, as políticas da inmi-

gración e a política na literatura contempo-
ránea. E membro da Asociación dos Estudos 

Ibéricos Contemporáneos e foi co-editor da 
sua revista, a International Journal of Ibe-

rian Studies, do 2014 ao 2021.  

Diego Sande Veiga 
é coordinador da Liña 

de investigación en Econo-
mía do IGADI, membro do 
Consello de Redacción da Revista Tempo 

Exterior, profesor de Economía Aplicada na 
Universidade de Santiago de Compostela 
e doutor en Economía e Empresa. É ade-

mais funcionario da Consellería de Cultura, 
Educación e Universidade. As súas liñas de 

investigación principais céntranse no impac-
to das políticas públicas de innovación en 

Galicia, na xestión e aplicación dos Fondos 

Europeos para o desenvolvemento rexional e 
na innovación tecnolóxica medioambiental. 
Colabora co Grupo de Investigación ICEDE 

(Innovación, Cambio Estrutural e Desenvol-
vemento) da Universidade de Santiago de 

Compostela e co IGADI (Instituto Galego de 
Documentación Internacional). Forma parte 
do Consello de Redacción da Revista Tempo 

Exterior. Participou en numerosos congresos 
nacionais e internacionais e publicou libros 
e numerosos artigos en revistas científicas e 
técnicas, ademais de colaborar con diferen-
tes medios de comunicación. Recibiu o Pre-
mio Colmeiro de Investigación da Xunta de 

Galicia en 2024, así coma o Primeiro Premio 
a Investigacións sobre o Emprego do Con-

cello de Santiago de Compostela, e o Premio 
Extraordinario do Mestrado DEIN.

Alfredo Toro Hardy 
é investigador asocia-

do do IGADI e membro do 
Consello científico da revista 

Tempo Exterior, foi membro do corpo diplo-
mático de Venezuela e profesor de relacións 

internacionais en distintas Universidades 
até a súa xubilación. Licenciado en Dereito 

pola Universidade Central de Venezuela, 
é doutor en Relacións Internacionais pola 

Escola de Diplomacia e Relacións Interna-
cionais de Xenebra e conta cun mestrado 

en dereito internacional e economía inter-
nacional pola Universidade de Pensilvania 
e a Universidade Central de Venezuela, así 

como un posgrao en diplomacia e dereito do 
petróleo pola Escola Nacional de Adminis-
tración (Frania) e a Universidade de París 

II. Ata a súa renuncia ao Servizo Exterior de 
Venezuela, despois de longos anos no mes-

mo, exerceu como embaixador en Estados 
Unidos, Reino Unido, España, Brasil, Chile, 
Irlanda e Singapur, ademais de director da 
Academia Diplomática do seu país. É autor 
de 20 libros e coautor de 15, así como autor 

dunha trintena de artigos publicados en 
revistas académicas revisadas por pares, a 

gran maioría delas sobre relacións interna-
cionais. Algúns dos seus libros gañaron pre-
mios internacionais. Xubilouse da Universi-

dade Simón Bolívar de Venezuela co rango 
de Profesor Asociado. Tamén foi profesor 

visitante nas universidades de Princeton e 
Brasilia e profesor en liña na Universidade 

de Barcelona. Serviu como asesor académico 
da Universidade de Westminster e foi dúas 
veces bolseiro residente no Bellagio Center 

da Fundación Rockefeller.

Anna Ayuso 
é Doutora en Derei-

to Internacional Público e 
Máster en Estudos Europeos 
pola Universidade Autónoma de Barcelona 
(UAB). Investigadora sénior para América 

Latina no CIDOB desde 2002, onde pre-
viamente coordinou a Área de Cooperación 
Internacional (1996-2002), ademais de ser 

coordinadora de investigación. Profesora 
asociada de Dereito Internacional Público e 
membro do equipo de investigación “Global 

INTEL”. Profesora asociada do Instituto 
Barcelona de Estudos Internacionais (IBEI). 

Membro do Consello Editorial da Revista 
CIDOB d’Afers Internacionals; do Consello 
Consultivo da Revista Mural Internacional 

da Universidade do Estado do Río de Xanei-
ro; do Consello Asesor do Comillas Journal 

for International Relations; e do Comité 

Científico da revista América Latina Hoy. 
Coordinadora do Foro Europa Cuba Jean 
Monnet Network (2018-2022) e membro 

do Comité Científico do Grupo de Reflexión 
sobre Integración e Desenvolvemento en 
América Latina e Europa (GRIDALE). É 

Vicepresidenta da Xunta Directiva da Rede 
Española de Estudos do Desenvolvemento 

(REEDES) para o período 2023-2026. Conta 
con experiencia na elaboración de informes 

e consultorías para diversas institucións 
españolas e da Unión Europea.

He Quin

 é investigadora asocia-
da do IGADI e Investigadora 
senior da Academia Chinesa 
de Ciencias Sociais (CASS) así 
como supervisora de posgrao na Universi-

dade CASS. É membro da Asociación China 
de Estudos Latinoamericanos. Publicou tres 
monografías e sete libros de coautor, e máis 

de 70 artigos académicos, traducións e in-
formes de investigación en revistas chinesas 

e estranxeiras, como Studies on Marxism, 
Journal of Latin American Studies e Inter-

national Critical Thought. Academicamente 
visitou unha ducia de países de Europa, 

América, Asia e Oceanía.

2. 

As Chaves do 2024

2.1.	 A Policrise e os riscos globais

Desde que no ano 2022 o Collins English 
Dictionary identificara á Policrise como a pa-
labra do ano, e no 2023 o Financial Times re-
petira a elección, a súa presenza non parou 
de aumentar, como pode comprobarse nunha 
pescuda histórica do rastro da palabra en cal-
quera buscador de internet. 

En síntese, a Policrise é un termo que  a Policrise é un termo que 
describe a converxencia de múltiples crises in-describe a converxencia de múltiples crises in-
terconectadas que afectan a diversos ámbitos terconectadas que afectan a diversos ámbitos 
da sociedade, como a seguridade, a economía, da sociedade, como a seguridade, a economía, 
o medio ambiente ou a organización política o medio ambiente ou a organización política 
da globalización.da globalización. Este concepto reflicte a com-
plexidade do mundo contemporáneo, onde 
diferentes problemas se entrelazan, amplifi-
cando os efectos de cada un deles. En lugar de 
pensar as crises de maneira illada, a Policrise a Policrise 
subliña como cada crise exacerba a seguinte, subliña como cada crise exacerba a seguinte, 
creando un ciclo de desestabilización.creando un ciclo de desestabilización. 

O seu uso, nos medios de comunicación 
especializada, organismos internacionais e 
opinión pública non para de medrar, como 
así aconteceu durante o 2024. Foi durante a 
xuntanza anual de Davos e a presentación do 
Informe de Riscos Globais do Foro Económi-
co mundial que a palabra explotou no seu uso 
masivo. O informe identificaba catro "forzas 
estruturais" que están minando a estabili-
dade global: Cambio climático, cambios de-
mográficos e migracións, tecnoloxía e xeopo-
lítica. Así as cousas, a atmosfera enrarecida a atmosfera enrarecida 

polos riscos globais certifícase desde a enquisa polos riscos globais certifícase desde a enquisa 
realizada polo propio Foro Económico Mun-realizada polo propio Foro Económico Mun-
dial (WEF) entre os seus participantes, que dial (WEF) entre os seus participantes, que 
indicou que o 54% prevían unha catástrofe indicou que o 54% prevían unha catástrofe 
global para os próximos anosglobal para os próximos anos.

Cómpre sinalar que o termo de Policri-
se foi recuperado polo historiador británico 
Adam Tooze a finais de 2021 e xeneralizou-
se tras o inicio da guerra en Ucraína, aínda 
coa resaca da pandemia. Sen embargo esta 
noción da Policrise non é nova. Como sinala 
Adam Tooze, está tomada do pensador fran-
cés da complexidade Edgar Morin, que a pre-
sentou nos anos 70 como unha forma de ter 
en conta a cuestión ecolóxica.

2.2. 	 Balance do ano electoral global

O ano 2024 foi un dos máis intensos en 
termos electorais a nivel global, con máis de 
70 países celebrando eleccións nacionais que 
involucraron aproximadamente a metade da 
poboación mundial. O ano electoral puxo de 
manifesto tanto a fortaleza coma as debilida-
des dos sistemas democráticos, nun contex-
to marcado pola polarización e os desafíos 
xeopolíticos da sociedade internacional de 
hoxe. Segundo diversos informes participa-
ron máis de 4.000 millóns de persoas, con-
verténdose nun ano récord en termos de par-
ticipación electoral global

A elección presidencial nos Estados Uni-A elección presidencial nos Estados Uni-
dos capturou a atención mundial ao longo de dos capturou a atención mundial ao longo de 
todo o ano, finalmente cristalizando no regre-todo o ano, finalmente cristalizando no regre-
so de Donald Trump á Casa Brancaso de Donald Trump á Casa Branca nun proce-
so marcado por unha profunda división entre 
os votantes e a retirada no medio da carreira 
electoral de Joe Biden. 

Na India, a democracia máis grande do 
mundo, celebráronse eleccións xerais nas que 

o Bharatiya Janata Party, de Narendra Mo-
dim conseguiu manter o poder, consolidando 
o seu proxecto político, mais perdendo forza 
polo camiño. No caso de Indonesia, a terceira 
democracia máis grande do mundo, o minis-
tro de Defensa Prabowo Subianto resultou 
elixido presidente. 

En México celebrouse unha elección his-
tórica na que por primeira vez unha muller, 
Claudia Sheinbaum, foi elixida presidenta 
marcando un fito na representación de xéne-
ro na política latinoamericana. Moitos outros 
Estados importantes do sistema internacio-
nal realizaron as súas eleccións presidenciais, 
como Rusia, Uruguai, Reino Unido ou Sud-
áfrica. Hóuboas tamén moi polémicas, como 
as de Romanía, que terán que repetirse no 
2025. Ademais, por exemplo, foron as elec-
cións ao Parlamento Europeo.

En liña xerais a polarización política e o En liña xerais a polarización política e o 
auxe dos partidos de extrema dereita foi unha auxe dos partidos de extrema dereita foi unha 
constante maioritaria, así como campañas constante maioritaria, así como campañas 
electorais cada vez máis agresivas e marcadas electorais cada vez máis agresivas e marcadas 
pola confrontación ideolóxica e a nova comu-pola confrontación ideolóxica e a nova comu-
nicación arredor de internet.nicación arredor de internet. Neste contexto, 
máis alá da pluralidade de escenarios inter-
nos, marcados por claves nacionais e siste-
mas democráticos de distinta natureza, un 
dos elementos dominantes, foi o avance da 
violencia política, que estivo presente en va-
rias eleccións con ataques a candidatos e pro-
testas que en ocasións derivaron en enfron-
tamentos graves. Tamén a tecnoloxía xogou 
un papel central neste ano electoral global, 
coas redes sociais e as grandes plataformas 
dixitais converténdose en ferramentas clave 
para a mobilización política mais tamén para 
a desinformación e a manipulación electoral. 

En definitiva, no contexto da Policrise o 
ano 2024 foi un ano electoral sen preceden-

tes, que puxo en evidencia as dinámicas cam-
biantes da política mundial e os desafíos aos 
que se enfrontan as democracias. 

2.3. 	 Guerras, conflitos e violencias

Segundo datos de diferentes centros de 
investigación en conflitos, como o Instituto 
Internacional de Estudos Estratéxicos (IISS) 
e o Stockholm International Peace Research 
Institute (SIPRI), o número de enfrontamen-
tos activos e de vítimas civís creceu substan-
cialmente en comparación con anos anterio-
res, consolidando no 2024 un escenario de 
inestabilidade global sen precedentes. Se-Se-
gundo datos da ONG Armed Conflict Location gundo datos da ONG Armed Conflict Location 
and Event Data (ACLED), a violencia política and Event Data (ACLED), a violencia política 
incrementouse nun 25% en comparación co incrementouse nun 25% en comparación co 
ano anterior, afectando a unha de cada oito ano anterior, afectando a unha de cada oito 
persoas no planeta e causando aproximada-persoas no planeta e causando aproximada-
mente 223.000 mortes.mente 223.000 mortes. 

A guerra en Ucraína seguiu sendo un dos 
conflitos centrais do panorama internacional. 
Tras máis de dous anos de loita, a contraofen-Tras máis de dous anos de loita, a contraofen-
siva ucraína non logrou avances significativos siva ucraína non logrou avances significativos 
e Rusia consolidou o seu control sobre varias e Rusia consolidou o seu control sobre varias 
rexións ocupadas.rexións ocupadas. Os ataques a infraestrutu-
ras críticas multiplicáronse, afectando gra-
vemente a poboación civil, mentres a axuda 
occidental a Ucraína foise erosionando. A 
aventura en Kursk en ningún momento pa-
receu significar unha mudanza de escenario.

A invasión de Gaza alcanzou niveis ex-
tremos de violencia despois da operación mi-
litar de Israel en resposta aos ataques do 7 de 
outubro de 2023. O bloqueo humanitario e a 
falta de acceso a bens básicos agravaron a cri-
se durante todo o 2024, mentres as negocia-
cións internacionais non lograron establecer 
un alto ao fogo duradeiro, que só chegou coa 

vitoria electoral de Donald Trump, que des-
de logo, tampouco divisa un escenario de paz 
para a rexión. O potencial escenario de guerra O potencial escenario de guerra 
total entre Israel e Irán segue aberto, como así total entre Israel e Irán segue aberto, como así 
observamos durante o 2024 co intercambio de observamos durante o 2024 co intercambio de 
ataques.ataques.

Alén dos conflitos máis televisivos e de Alén dos conflitos máis televisivos e de 
impacto mundial, pola implicación directa das impacto mundial, pola implicación directa das 
potencias nucleares, varios conflitos e guerras potencias nucleares, varios conflitos e guerras 
intensificáronse en diferentes rexións do mun-intensificáronse en diferentes rexións do mun-
do.do.  Sen ánimo de ser exhaustivos, habería 
que atender ao desastre humanitario en Su-
dán, a guerra civil en Myanmar, os cambios 
de poder no Sahel africano; coa violencia xi-
hadista espallándose en Malí, Burkina Faso e 
Níxer, ou o aumento da violencia das bandas 
armadas en Haití e os enfrentamentos entre 
grupos étnicos en Etiopía, entre moitos ou-
tros focos de violencia. 

2.4. 	 Os BRICS e a Presidencia Rusa

En 2024, Rusia asumiu a presiden-
cia rotativa dos BRICS nun contexto de 
intensificación das tensións xeopolíticas 
globais e de crecente debate sobre a orde 
internacional. Baixo o lema "Fortalecen-"Fortalecen-
do o multilateralismo para un desenvolve-do o multilateralismo para un desenvolve-
mento global equitativo e seguro"mento global equitativo e seguro", Moscova 
utilizou esta posición para impulsar unha 
axenda de desgaste do dominio occidental.  
O principal evento da súa Presidencia foi a O principal evento da súa Presidencia foi a 
XVI Cumio dos BRICS, celebrada en Kazán, XVI Cumio dos BRICS, celebrada en Kazán, 
onde se consolidou a expansión do grupo coa onde se consolidou a expansión do grupo coa 
incorporación de Exipto, Irán, Emiratos Ára-incorporación de Exipto, Irán, Emiratos Ára-
bes Unidos, Arabia Saudita e Etiopía.bes Unidos, Arabia Saudita e Etiopía. Este 
crecemento reforzou a percepción dos BRICS 
como unha plataforma alternativa para a go-
bernanza global, desafiando as institucións 
dominadas por Occidente como o FMI e o 

Banco Mundial. A "Declaración de Kazán" 
reflectiu esta visión ao insistir na necesidade 
de reformar as Nacións Unidas e os organis-
mos financeiros internacionais para garantir 
unha representación máis equitativa dos paí-
ses emerxentes. De feito, o Cumio, contou coa 
participación destacada do secretario xeral 
das Nacións Unidas, Antonio Guterres. 

Cómpre dicir que ademais dos dez mem-
bros actuais, trece países, entre eles seis es-
tados asiáticos, adquiriron a condición de 
“socio”: Alxeria, Bielorrusia, Bolivia, Cuba, 
Indonesia, Casaquistán, Malaisia, Nixeria, 
Uganda, Uzbekistán, Tailandia, Turquía e 
Vietnam. Neste grupo de países socios, a 
ASEAN pesa moito con catro dos seus princi-
pais membros, e tamén emerxe a Asia Central.

Ao longo de toda a súa Presidencia Mos-Ao longo de toda a súa Presidencia Mos-
cova destacou a importancia de utilizar moe-cova destacou a importancia de utilizar moe-
das nacionais no comercio mutuo, reducin-das nacionais no comercio mutuo, reducin-
do a dependencia do dólar estadounidense, do a dependencia do dólar estadounidense, 
avanzando na cooperación enerxética e ali-avanzando na cooperación enerxética e ali-
mentaria. mentaria. Estas iniciativas inseríronse nunha 
estratexia máis ampla para contrarrestar as 
sancións económicas occidentais e fortalecer 
a autonomía financeira dos países do grupo.

En definitiva, a presidencia rusa dos En definitiva, a presidencia rusa dos 
BRICS en 2024 reforzou o debate sobre a BRICS en 2024 reforzou o debate sobre a 
multipolaridade e a reforma das normas in-multipolaridade e a reforma das normas in-
ternacionais. ternacionais. A expansión do grupo e as súas 
iniciativas económicas e políticas indican mo-
vementos cara a un sistema máis descentrali-
zado, mais os desafíos internos e a resistencia 
das potencias tradicionais determinarán ata 
que punto os BRICS serán un actor compacto 
na redefinición da orde global.

2.5. 	 Axenda 2030 estancada

A só cinco anos do seu horizonte de 
cumprimento, os avances nos 17 Obxectivos 
de Desenvolvemento Sustentables (ODS) que 
conforman a Axenda 2030 son desiguais. De 
novo, a Policrise, incide de maneira directa 
na lóxica de consecución dos Obxectivos, con 
desafíos que aumentan na interconexión de 
factores como o cambio climático, os confli-
tos internacionais ou a crise inflacionaria. 

Así as cousas os informes de seguimen-
to mostran que os ODS máis avanzados son 
os relacionados coa redución da pobreza ex-
trema (ODS 1) e o acceso á educación (ODS 
4), grazas a políticas sociais e á mellora das 
infraestruturas educativas. Porén, outros 
obxectivos, como a igualdade de xénero (ODS 
5), a acción climática (ODS 13) e a erradica-
ción da fame (ODS 2), seguen moi lonxe de 
cumprirse. A pandemia da Covid-19 supuxo A pandemia da Covid-19 supuxo 
un retroceso en moitos ámbitos, que aínda un retroceso en moitos ámbitos, que aínda 
non se puido reverter.non se puido reverter.

En termos xeográficos, Europa Occiden-
tal e América do Norte lideran o avance en 
sustentabilidade e inclusión social, mentres 
que moitas nacións de África subsahariana 
e partes de Asia seguen estancadas debido á 
inestabilidade política e económica, a falta de 
infraestruturas e os efectos do cambio climá-
tico. Faltan Estados fortes nos países en des-Faltan Estados fortes nos países en des-
envolvemento, onde distintas configuracións envolvemento, onde distintas configuracións 
da trampa da débeda seguen a desestabilizar da trampa da débeda seguen a desestabilizar 
os progresos conseguidos.os progresos conseguidos.

Neste sentido, existe un acordo interna-
cional amplo en identificar que a necesidade 
de aceleración da Axenda 2030 require me-
didas concretas en varios eidos, destacando 
o financiamento sostible. É imprescindible 
incrementar os recursos destinados ao des-

envolvemento, tanto por parte dos Estados 
como a través de investimentos privados e 
mecanismos innovadores de financiamento. 

O título do Informe sobre o Desenvol-O título do Informe sobre o Desenvol-
vemento Humano 2023/2024 do Programa vemento Humano 2023/2024 do Programa 
das Nacións Unidas para o Desenvolvemento das Nacións Unidas para o Desenvolvemento 
(PNUD), resume de maneira sintética o esta-(PNUD), resume de maneira sintética o esta-
do da cuestión "Romper o estancamento: re-do da cuestión "Romper o estancamento: re-
imaxinar a cooperación nun mundo polariza-imaxinar a cooperación nun mundo polariza-
do"do", destacando tres conclusións principais: 
as desigualdades agrávanse, entre países e 
dentro dos países, a falta de unidade dificulta 
afrontar desafíos globais, precísase un novo 
compromiso global...

Lamentablemente, o Cumio do Futuro, 
celebrado en setembro do 2024 no marco da 
Asemblea Xeral de Nacións Unidas, que pa-
saba por ser ese espazo desde onde acelerar 
a consecución da Axenda 2030, non alcanzou 
todos os resultados. 

Así, o seguinte grande escenario desde 
onde reimaxinar unha nova cooperación in-
ternacional pasou polo anuncio de que Espa-
ña acollerá durante o 2025 a Cuarta Confe-
rencia Internacional sobre o Financiamento 
para o Desenvolvemento. Agárdase como a 
última oportunidade para promover meca-
nismos de financiamento que revertan o ciclo 
depresivo da Axenda 2030 desde a pandemia 
da Covid-19.

3. 

As Perspectivas  
do 2025

3.1. 	 Donald Trump 2.0 e a ruptura 
da orde internacional: realidade 
e teatralización

Desde o 20 de xaneiro, as primeiras se-
manas de Trump na Casa Branca seguiron 
unha estratexia clara, a inundación. Como su-
xeriu Steve Bannon, o obxectivo é crear unha 
sensación de caos controlado, dominando a 
axenda comunicativa, con grandes e variados 
anuncios diarios, no que cada mensaxe e de-
cisión reforce a idea de que "agora é o país de 
Trump" e o mundo vai ter que aceptar que a 
“América volverá ser grande”. 

As ameazas, das guerras comerciais aos As ameazas, das guerras comerciais aos 
golpes de forza, aos seus veciños, México e Ca-golpes de forza, aos seus veciños, México e Ca-
nadá, ou aos seus socios europeos da OTAN, nadá, ou aos seus socios europeos da OTAN, 
cos episodios da Ucraína e Groenlandia no cos episodios da Ucraína e Groenlandia no 
centro, identifican que nos primeiros cen días centro, identifican que nos primeiros cen días 
o obxectivo é disciplinar aos socios tradicio-o obxectivo é disciplinar aos socios tradicio-
nais, nunha potencial segunda volta onde nais, nunha potencial segunda volta onde 
disciplinar a China. disciplinar a China. Nesa liña de tempos, a 
normalización das relacións con Rusia e os 
variados desprezos a Ucraína e a UE encaixan 
como unha luva.

Se durante o seu primeiro mandato gran 
parte do Partido Republicano intentou frear 
a Donald Trump, hoxe o partido está unido 
ao redor del como un líder indiscutido. Isto 
suxire que, no seu segundo mandato, Trump 
podería gobernar de maneira aínda máis au-
toritaria, consolidando un modelo de poder 

aínda máis polarizador. Este enfoque non só 
consolidou o seu poder interno, senón que 
tamén enviou unha mensaxe clara ao mundo 
desde o primeiro día: o trumpismo é sinóni-
mo de ruptura coas normas establecidas. 

Outra novidade do segundo Donald Outra novidade do segundo Donald 
Trump, é que o trumpismo, como fenómeno Trump, é que o trumpismo, como fenómeno 
político, consolidouse desde o seu primeiro político, consolidouse desde o seu primeiro 
mandato (2017-2021) como un movemen-mandato (2017-2021) como un movemen-
to que transcende as fronteiras dos Estados to que transcende as fronteiras dos Estados 
Unidos, converténdose nun referente para as Unidos, converténdose nun referente para as 
forzas de ultradereita e populistas en todo o forzas de ultradereita e populistas en todo o 
mundo, o marco dos patriotas e os globalistas. mundo, o marco dos patriotas e os globalistas. 
Este fenómeno quedou reflectido na lista de 
persoas convidadas á súa toma de posesión: 
figuras como Éric Zemmour (Reconquista, 
Francia), Santiago Abascal (Vox, España), 
Nigel Farage (Reform UK, Reino Unido) e 
Geert Wilders (PVV, Países Baixos) eviden-
cian unha alianza transnacional de ultradere-
ita, particularmente en Europa. Neste senti-
do, a única líder europea invitada foi Giorgia 
Meloni, primeira ministra de Italia e líder dos 
Fratelli d'Italia, quen simboliza o ascenso do 
conservadorismo autoritario en Europa.

A nivel internacional, o trumpismo bus-
ca establecer alianzas estratéxicas para unha 
xeopolítica estadounidense nova que sexa 
capaz de confrontar coa China. O primeiro O primeiro 
encontro de Marco Rubio como secretario de encontro de Marco Rubio como secretario de 
Estado cos ministros de Asuntos Exteriores do Estado cos ministros de Asuntos Exteriores do 
QUAD (Australia, Xapón e India)QUAD (Australia, Xapón e India) subliña a in-
tención de fortalecer alianzas nese obxectivo.

A relación entre os Estados Unidos e Is-
rael tamén se converteu nun dos piares desta 
nova normalidade trumpista. A súa primeira 
administración foi unha das máis pro-israelís 
da historia recente e un retorno a esta postu-
ra podería reforzar aínda máis a alianza en-
tre ambos países, como suxire o plan lanza-

do para Gaza, que indirectamente respalda a 
limpeza étnica de Palestina.

Máis alá da inundación mediática e o ruí-Máis alá da inundación mediática e o ruí-
do, que aínda queda por determinar canto ten do, que aínda queda por determinar canto ten 
de performance-estratexia negociadora e can-de performance-estratexia negociadora e can-
to de realidade, a lóxica subxacente do Trump to de realidade, a lóxica subxacente do Trump 
2.0 é recuperar a hexemonía global erosiona-2.0 é recuperar a hexemonía global erosiona-
da por décadas de ascenso de China.da por décadas de ascenso de China.

3.2. 	 A UE no labirinto: entre 
a política e a carreira 
armamentística

Se ben a vitoria moderada da Gran Coali-
ción nas eleccións federais alemás de febreiro 
de 2025 significaron un respiro para a UE, a 
realidade é que a emerxencia da nova xeopo-
lítica estadounidense vén poñer de novo a Eu-
ropa contra as cordas. O regreso dun Trump 
máis radical, desafiante e disposto a cuestio-
nar a supervivencia da propia OTAN, cambia 
as regras do xogo. Alén das ameazas a Dina-
marca, as súas conversas con Rusia sen con-
tar coa participación de Bruxelas ou a guerra 
arancelaria en curso, fan que a situación se 
torne aínda máis incómoda para o bloque eu-
ropeo.

A Unión Europea non agardaba unha A Unión Europea non agardaba unha 
guerra política desta magnitude e moito me-guerra política desta magnitude e moito me-
nos cando se combinan enfrontamentos ideo-nos cando se combinan enfrontamentos ideo-
lóxicos con ameazas directas. O discurso de lóxicos con ameazas directas. O discurso de 
Munich de Vance cuestionando a liberdade Munich de Vance cuestionando a liberdade 
de expresión en Europa, o plan para Gaza, as de expresión en Europa, o plan para Gaza, as 
ameazas a Groenlandia, os novos aranceis... ameazas a Groenlandia, os novos aranceis... 
son xa demasiados frontes abertos como 
para considerar as palabras da nova admi-
nistración estadounidense mera retórica. Así 
as cousas, o primeiro trimestre do 2025 foi 
frenético en Bruselas, con reunións formais 
e informais, cumios bilaterais e toma de de-

cisións. A unidade arredor da Ucraína ou a 
aproximación co Reino Unido, para desenvol-
ver un hipotético paraugas nuclear europeo, 
en colaboración con Francia, fronte a Rusia, 
foron algúns dos grandes movementos. 

Nesa secuencia de acontecementos o 4 
de marzo Ursula von der Leyen anunciou un 
plan para mobilizar ata 800.000 millóns de 
euros nos próximos anos para "Rearmar Eu-
ropa". O plan contempla un crédito europeo 
de 150.000 millóns de euros, mentres que 
o resto virá do incremento dos orzamentos 
nacionais. O desexo é que estes préstamos fi-O desexo é que estes préstamos fi-
nancien as compras dos produtores europeos, nancien as compras dos produtores europeos, 
para axudar a impulsar a nosa propia industria para axudar a impulsar a nosa propia industria 
de defensa, non obstante, analistas e expertos de defensa, non obstante, analistas e expertos 
advirten de que no momento actual isto sería advirten de que no momento actual isto sería 
imposible, polo que os grandes grupos nortea-imposible, polo que os grandes grupos nortea-
mericanos serían os grandes triunfadores des-mericanos serían os grandes triunfadores des-
ta nova era, unha contradición total. ta nova era, unha contradición total. Semella 
que todos estes acontecementos, xa en cernes 
desde o primeiro Trump, definen un novo pa-
radigma, o do capitalismo verde militar. Ade-
mais, a guerra comercial introduce máis leña 
ao lume. En fin, a carreira armamentística xa 
está aquí, pero, será o tempo a autonomía es-
tratéxica? 

Desta maneira, o futuro da Unión Euro-
pea durante o 2025 dependerá da súa capaci-
dade para navegar neste complexo labirinto 
xeopolítico. As relacións coa China e o Sur 
Global, especificamente a India, serán focos 
de máxima atención. No caso chinés, prevese No caso chinés, prevese 
unha cimeira a final de ano para conmemorar unha cimeira a final de ano para conmemorar 
o 50 aniversario das súas relacións diplomáti-o 50 aniversario das súas relacións diplomáti-
cas, que podería abrir un novo episodio tralos cas, que podería abrir un novo episodio tralos 
anos de derisking se a Presidencia Trump con-anos de derisking se a Presidencia Trump con-
tinúa apertando as torcas aos socios europeos. tinúa apertando as torcas aos socios europeos. 

As forzas internas da UE parecen estar 
acordo en que a autonomía estratéxica é o ca-

miño a seguir, pero as preguntas clave per-
manecen abertas: como construíla? O Cumio  O Cumio 
da OTAN previsto para o mes de xuño daranos da OTAN previsto para o mes de xuño daranos 
unha fotografía máis asentada da forza dos unha fotografía máis asentada da forza dos 
acontecementos en marcha.acontecementos en marcha.

3.3. 	 Nova normalidade multipolar 
líquida e imprevisible

A medida que a hexemonía estadouni-
dense comezou o seu declive, xa ben co ata-
que as Torres Xemelgas no 2001 ou a crise 
económica global no 2008-2009, a multi-
polaridade, entendida como unha nova orde 
mundial onde o poder distribúese de manei-
ra máis descentralizada, a metáfora acuñada 
por Zygmunt Bauman da Sociedade Líquida, 
apropiouse das novas relacións internacio-
nais, caracterizada polos seus continuos cam-
bios, flexibilidade e adaptación.

Desta maneira, a nova normalidade 
multipolar é inestable e as alianzas xa non 
son tan ríxidas como durante a Guerra Fría. 
Agora os países adoptan posicións máis prag-
máticas e flexibles en función dos seus inte-
reses puntuais e de contexto. A diferenza da A diferenza da 
bipolaridade Washington-Moscú, a actual bipolaridade Washington-Moscú, a actual 
multipolaridade resulta menos estruturada e multipolaridade resulta menos estruturada e 
inmensamente máis móbil e fluída.inmensamente máis móbil e fluída. Tamén a 
diferenza daqueles tempos, nada parece indi-
car que os dous grandes eixos de poder mun-
dial, EEUU e China, teñan a capacidade para 
subsumir baixo os seus obxectivos políticos a 
quen querer preservar a liberdade de acción.

Así as cousas, no Informe de Seguridade Así as cousas, no Informe de Seguridade 
de Múnic deste ano constátase que a medida de Múnic deste ano constátase que a medida 
que a multipolaridade é cada vez máis per-que a multipolaridade é cada vez máis per-
ceptible para todas, crecen as divisións en-ceptible para todas, crecen as divisións en-
tre grandes potencias e a competencia entre tre grandes potencias e a competencia entre 
diferentes modelos de orde, o que dificulta a diferentes modelos de orde, o que dificulta a 

cooperación efectiva.cooperación efectiva. Por áreas xeográficas, 
a xente dos países do G7 é menos optimista 
sobre un mundo máis multipolar que os en-
trevistados nos países "BRICS", certificándo-
se unha tendencia global a pensar que cada 
vez será máis difícil adaptarse pacificamente 
á nova orde existente, ou abordar conxunta-
mente ameazas compartidas como o cambio 
climático. 

Por detrás de todo este escenario, a re-
flexión de Xiang Lanxin, director do Insti-
tute of Security Policy de Shanghai, arredor 
da Guerra da Ucraína, expresa unha parte 
desta historia «Rusia non ten razón, pero ten 
as súas razóns». A frase resume a perspecti-
va de moitos países do chamado Sur Global, 
que, aínda que non apoian necesariamente as 
accións de Rusia ou outros actores, entenden 
as súas motivacións nun contexto de desequi-
librios históricos e xeopolíticos.

Así as cousas, a falta de consenso sobre 
as normas internacionais e a proliferación de 
conflitos suxiren que o camiño cara a unha 
orde máis equilibrada e inclusiva será longo 
e complexo, sen descartarse golpes de for-
za. Neste contexto, o diálogo aberto entre os 
EEUU e Rusia, tras anos de total conflito, así 
como a hiperactividade de Donald Trump en 
todos os frontes, pode abrir novas narrativas 
e mesmo algunha fractura no autodenomina-
do Sur Global así como na Unión Europea. O O 
Cumio dos BRICS, no que este ano ostenta a Cumio dos BRICS, no que este ano ostenta a 
Presidencia Brasil, daranos unha nova foto-Presidencia Brasil, daranos unha nova foto-
grafía da evolución do proceso.grafía da evolución do proceso.

3.4. 	 África na nova era

Nun continente distanciado hai tempo 
dos EEUU e Europa e con cada vez maior pre-
senza chinesa e rusa, o nacemento da Área de 

Libre Comercio Continental Africana (AfCF-
TA), con todas as súas lagoas e debilidades, 
leva impulsando o comercio intraafricano 
desde o 2019. Isto comeza a reducir a depen-
dencia das exportacións de materias primas, 
asentando as bases dun futuro diferente para 
o moi plural continente. Pese aos problemas 
estruturais que aínda padecen as sociedades 
africanas, as proxeccións de futuro do conti-
nente seguen a ser positivas.

Durante o seu primeiro mandato, a rela-
ción de Trump co continente africano foi es-
casa e marcada por comentarios despectivos, 
como cando se referiu a varias nacións afri-
canas como "países de merda". Aínda así, os os 
gobernos africanos reaccionaron con cautela a gobernos africanos reaccionaron con cautela a 
chegada de Donald Trump, mais coa conxela-chegada de Donald Trump, mais coa conxela-
ción dos fondos da USAID (Axencia de coope-ción dos fondos da USAID (Axencia de coope-
ración internacional dos EE.UU) a desafección ración internacional dos EE.UU) a desafección 
cada vez é máis explícita, con conflitos graves cada vez é máis explícita, con conflitos graves 
como con Sudáfrica ou Exipto, que poden au-como con Sudáfrica ou Exipto, que poden au-
mentar de intensidadementar de intensidade. A 17ª edición do Cu-
mio Empresarial Estados Unidos-África será 
un termómetro para coñecer os espazos de 
cooperación, aínda que todos os indicios fa-
lan dun maior distanciamento co continente.

China, xa o maior socio comercial de 
África, Rusia e a India, aproveitarán esta 
oportunidade para fortalecer, aínda máis, 
a súa presenza no continente, ofrecendo in-
vestimentos en infraestruturas e tecnoloxía. 
África exemplifica así os vellos e novos trau-
mas na emerxencia da multipolaridade. As 
relación coa Unión Europea tamén teñen 
agora unha nova pantalla, desde onde cons-
truír novos pontes.

Así as cousas, durante o 2025, África 
vivirá varios eventos importantes, como a 
recente asociación estratéxica entre a Unión 
Europea e Sudáfrica, a Cimeira anual Chi-

na-África ou os distintos foros rexionais da 
Unión Africana. Ademais, entre os principais 
acontecementos destacan as eleccións presi-
denciais e lexislativas en varios países, como 
Gabon, Costa de Marfil, Chad, ou Guinea-
Bisáu. 

Moita atención estará enfocada na nor-Moita atención estará enfocada na nor-
malización política en Mozambique tralas malización política en Mozambique tralas 
conflitivas eleccións do 2024, a evolución da conflitivas eleccións do 2024, a evolución da 
Organización de Estados do Sahel (Mali, Níxer Organización de Estados do Sahel (Mali, Níxer 
e Burkina Faso), así como os conflitos armados e Burkina Faso), así como os conflitos armados 
abertos, especialmente en Sudán e Etiopía.abertos, especialmente en Sudán e Etiopía.

Máis alá de todos os equilibrios internos, 
desde logo non só condicionados polas elec-
cións, o papel da Unión Africana seguirá a ser 
fundamental, onde Angola asumiu a Presi-
dencia rotatoria, á hora de moderar conflitos, 
tensións e futuros escenarios na rexión.

3.5. 	 A xeopolítica da intelixencia 
artificial 

A intelixencia artificial (IA) está a trans-
formar tanto as sociedades como a xeopolíti-
ca global, xerando tanto oportunidades como 
riscos, como de maneira evidente advertimos 
de maneira práctica nas interferencias du-
rante o 2024 no ano electoral global. 

A ninguén escapa que os gobernos, em-
presas e organizacións internacionais en-
fróntanse a unha serie de desafíos estratéxi-
cos ligados ao desenvolvemento da IA. Neste 
sentido, o estoupido de Deepseek en xaneiro o estoupido de Deepseek en xaneiro 
de 2025 xerou un tremendo revolcón á indus-de 2025 xerou un tremendo revolcón á indus-
tria tecnolóxica dos EEUUtria tecnolóxica dos EEUU e outro serio aviso 
arredor do planeta sobre a potencia tecnoló-
xica e de innovación da China.

Pouco máis de dous anos despois do 
lanzamento de Chat GPT, como ferramenta 
universal e popular que anunciou a chegada 

http://EE.UU


Igadi Annual Report 2024-2025   |  19

da IA (sendo está moito máis) a súa expan-
sión e uso avanza de maneira exponencial. 
O proceso de normalización do uso da IA na 
nosa vida ordinaria, convivirá durante o 2025 
con utilizacións menos perceptibles, como a 
automatización da desinformación, a mani-
pulación de procesos electorais ou o uso de 
deepfakes para influír na opinión pública. 
Acompañando este proceso de expansión 
social, a carreira por desenvolver algoritmos 
máis avanzados, procesadores máis potentes 
e bases de datos máis extensas, determinará 
alianzas estratéxicas e a configurar novas es-
feras de influencia aínda en construción. 

O grande esforzo multilateral por con-
ducir a gobernanza da IA foi o Pacto dixital 
global dentro do Pacto do Futuro das Nacións 
Unidas, mais a febleza do multilateralismo, a 
desconfianza estratéxica entre as potenciais 
rexionais e a sensibilidade dunha ferramenta 
en desenvolvemento acelerado, non auguran 
consensos sinxelos para a súa gobernanza. 

Cómpre destacar o recente Cumio de Cómpre destacar o recente Cumio de 
Acción da IA no Grand Palais de París, coor-Acción da IA no Grand Palais de París, coor-
ganizado polo presidente francés Emmanuel ganizado polo presidente francés Emmanuel 
Macron e o primeiro ministro indio Narendra Macron e o primeiro ministro indio Narendra 
ModiModi. A diferencia do AI Safety Summit de 
2023, que se centrou nos riscos da IA, o de 
2025 envorcouse en visibilizar as oportuni-
dades económicas que ofrece a tecnoloxía. 
Durante o evento, a Unión Europea anun-
ciou a iniciativa InvestAI, cunha inversión de 
200.000 millóns de euros destinada ao des-
envolvemento da IA. 

En fin, o feito é que ausencia de norma-
tivas internacionais claras sobre a IA xera in-
certeza e riscos, máis no escenario de Policri-
se, que degrada calquera esforzo multilateral 
por definir compromisos entre as potencias. 

Ademais, os debates sobre o uso da IA os debates sobre o uso da IA 
en armamento, a vixilancia masiva e a priva-en armamento, a vixilancia masiva e a priva-
cidade dixital seguen a ser puntos de tensión cidade dixital seguen a ser puntos de tensión 
entre os distintos actores globais e seguirán a entre os distintos actores globais e seguirán a 
medrar nas axendas dos líderes mundiais du-medrar nas axendas dos líderes mundiais du-
rante o 2025rante o 2025. O seu desenvolvemento e regu-
lación serán claves para definir o equilibrio 
de poder no século XXI. 

4. 

Reflexións por  
áreas xeográficas 
2024-2025

4.1. 	 A UE e as respostas vellas ante A UE e as respostas vellas ante 
un mundo novo un mundo novo 
por Serafín Pazos

A comezos de xaneiro case un cento de 
expertos da burbulla bruxelense reuníron-
se no Parlamento onde o seu servizo de es-
tudos presentou a análise dos dez desafíos 
da UE para 2025. Listámolos aquí pois son 
unha mostra de como ve o mundo o ecosis-
tema que, desde pouco máis dun quilómetro 
cadrado, goberna boa parte do continente: 
“1. Equilibrar a escala coa innovación para a 
produtividade, 2. Establecemento do obxec-
tivo climático para 2040, 4. Dar os próximos 
pasos cara á seguridade económica europea, 
5. Dar forma ás finanzas futuras da UE, 5. 
Fortalecemento da capacidade para inves-
tir no futuro, 6. Agardando para subir unha 
marcha: coches eléctricos europeos, 7. Axu-
dar á UE a competir en intelixencia artificial, 
8. Fortalecemento da industria de defensa 
europea, 9. Axilizar o retorno dos emigran-
tes irregulares e 10. Restaurar a confianza no 
ámbito público.” 

Obviamente no ánimo dos redactores e 
dos expertos que os foron escoitar hai temas 
de fondo na mente de todos. Simplemente 
que no entorno hiperconsociativo de Bruxe-
las, aínda hoxe os problemas procuran ir re-

vestidos de palabras neutrais e tecnocráticas. 
Certamente Trump chega á Casa Branca cun 
continente cheo cada vez máis de simpati-
zantes: Italia, Hungría, Eslovaquia e agora 
tamén Países Baixos, e case probablemente a 
Austria de Kickl por non falar doutros lugares 
onde pisa forte coma Francia, Alemaña, Fin-
landia, Suecia, Dinamarca, e en menor medi-
da tamén Portugal e España. A vella coalición 
renana de posguerra (democristiá, socialde-
mócrata e liberal), nin co apoio ocasional dos 
verdes, é quen xa de facer cordón sanitario: 
no parlamento europeo de xuño pasado hai 
tanta ultradereita que fai presentable á extre-
ma dereita. Esténdese a xeografía do descon-
tento. Seméllalle ao lector de Historia que os 
lumes prenden en tódalas capitais europeas, 
como cando ao final da Idade de Bronce ar-
dían e caían, un por un, os pazos dos primei-
ros imperios mediterráneos.

Durante moitos anos, os bloqueos na-
vais, cortes de cables, guerra submarina, 
combates de blindados e drons na Heartland 
eurasiática, plans de invasión terrestre e con-
quista do Ártico estaban refuxiados na ima-
xinación febril dos xeoestrategas en pixama 
e, coma moito, dos think tanks de defensa. 
Hoxendía están nas portadas dos telexornais. 
Estamos ante o final dun mundo pero onde 
o (in)feliz mundo novo aínda non deu naci-
do. O que se bautizara coma a Fin da Historia 
trala Guerra Fría, resultou ser só un período 
de transición: Non só as potencias revisionis-
tas de 1989 tentan volver ao mundo anterior 
á orde internacional de 1945, senón tamén os 
propios fundadores coma os Estados Unidos 
están póndoo en cuestión: a ameaza a non de-
fender os aliados da OTAN e mesmo a invadir 
un deles (Grenlandia) non é só retórica ne-
gociadora, de por si sen precedentes, senón 

que supón á volta a instintos que están tamén 
na tradición norteamericana: a do primeiro 
Roosevelt, Jackson, Monroe.

É o espírito do tempo: a prohibición da 
chinesa Tiktok polo Supremo no derradeiro 
día da presidencia Biden, supón un marca-
dor máis da fin da orde neoliberal destas tres 
décadas: o principal defensor do sistema pon 
cancelas na internet pois a potencia emer-
xente chinesa compite, cando non anega, o 
mercado global (caso coches eléctricos) con 
empresas que conteñen células do Partido 
Comunista. O capitalismo norteamericano 
lembra o da “Guilded Age” de finais do XIX, 
só que a oligarquía petroleira e industrial que 
capturaba o goberno, agora son uns poucos 
señores feudais tecnolóxicos, agora tamén co 
pulo da Intelixencia Artificial. 

Reprégase militarmente Francia de Áfri-
ca tras douscentos anos. Rusia convértese na 
caricatura revisionista que tenta, cun século 
de retraso, o desquite do Gran Xogo. Todo 
para acabar dependendo da artillería en des-
uso e da carne de canón norcoreana, a tec-
noloxía irania e o alento económico chinés. 
Non está claro que o abrazo do Kremlin ao 
dragón pequinés sexa só un xeito de gañar 
tempo, ao xeito Molotov-Ribbentrop, antes 
da inevitable confrontación pola provincia do 
Amur. A non ser que o mahgong estratéxico 
de Zhongnanhai leve antes á anexión econó-
mica da baleira pero rica Siberia, tamén do 
Paso do Noreste por un Ártico libre de xeo. 
Mísis hipersónicos, torpedos nucleares inter-
continentais, carreira público-privada pola 
Lúa e minerais raros, o repóker por Taiwan, 
confrontacións inéditas en Oriente Medio...
todo parece unha versión postmoderna do 
Mundo de Onte anterior á primeira confla-
gración mundial.

E cal é a resposta da UE en todo isto? 
Por un lado a pandemia permitiu responder 
á famosa pregunta e Kissinger: para falar con 
Europa hai que chamar a Von der Leyen. Tal 
é así que Bruxelas parou en xaneiro cando 
ela agonizaba en segredo nun hospital. Agora 
ben, é un espellismo? A actual Presidenta da 
Comisión beneficiouse da conxunción dunha 
crise económico-sanitaria sen precedentes, 
a febleza alemana e a decadencia francesa. 
A UE segue sen ter un dos elementos funda-
mentais do poder: a capacidade de exercelo 
directamente sen intermediación algunha, 
neste caso dos Estados Membros. Estamos 
xa nunha retórica claramente defensiva, e 
as guerras comerciais e o proteccionismo xa 
están na boca dunha Europa que era o de-
rradeiro bastión dos mercados abertos. O In-
formes Letta e Draghi, sen dicilo, ou a nova 
“Task Force” para salvar a industria automo-
bilística (francoalemá) van diso. Circula estes 
días un gráfico que amosa que hai 20 anos a 
UE e os EE-UU tiñan economías dun tama-
ño semellante. Agora a norteamericana é un 
50% máis grande. Tamén se fala moito de que 
a UE é pioneira en regular a tecnoloxía da 
IA, pero que esa industria está en ultramar. 
Trala excepción do Plan de Recuperación, o 
orzamento da UE de 2028 en adiante, e que 
se presentará a mediados de 2025 -a Teoría 
da Relatividade rexe os tempos de Bruxelas-, 
é pouco probable que volva a sobrepasar os 
100.000 millóns anuais (a sexta parte do es-
pañol). Aínda non está claro se haberá acordo 
para crear impostos europeos para devolver 
o endebedamento (ata 2058) da pandemia. A 
UE está en tempo de desconto para xogar na 
nova desorde emerxente. Pero non está claro 
que haxa vontade nin medios para facelo.

4.2.	 América Latina… ¿no seu América Latina… ¿no seu 
labirinto?  labirinto?  
por Andrea Mila-Maldonado  
e Iván López-Díaz

En 1989, Gabriel Márquez escribiu unha 
das súas novelas máis importantes: El gene-
ral en su laberinto. A través de case trescen-
tas páxinas trasládanos ás vivencias dos últi-
mos días de Simón Bolívar, e en especial ás 
súas máis profundas contradicións. É ocasión 
para realizar un paralelismo co momento que 
vive América Latina, que aínda que, non é o 
último -como si o de Bolívar-, reflicte serias e 
preocupantes contradicións.

Para América Latina o ano 2025 comeza 
marcado por varios eventos que determina-
rán o seu curso político, económico e social. 
O primeiro é o inicio do mandato presiden-
cial de Donald Trump, cuxas principais pro-
mesas están ligadas ás deportacións masivas 
de inmigrantes “irregulares” e a poñer fin 
aos conflitos en Gaza e Ucraína. O segundo 
é a situación política de Venezuela, que tras 
as eleccións do 28 de xullo de 2024 empeo-
rou como consecuencia da lexitimidade dos 
resultados. Trala asunción de facto da presi-
dencia por parte de Nicolás Maduro en xanei-
ro de 2025, e cunha nova sorte de bicefalia 
presidencial con Edmundo González a quen 
recoñece máis dunha vintena de países , a 
“cuestión venezolana” apunta a volver ser un 
tema importante da axenda política rexional 
e hemisférica.

No que se refire ao calendario electoral 
da rexión, Ecuador foi o primeiro país en ce-
lebrar eleccións presidenciais en febreiro de 
2025. Trala primeira volta -o 9 de febreiro- 
onde os resultados amosaron un claro empa-
te técnico, a segunda volta disputarase entre 

Luisa González do Movemento Revolución 
Ciudadana (R5), e Daniel Noboa do partido 
ADN, este último actual presidente de Ecua-
dor para o período de novembro de 2023 a 
maio de 2025. É previsible que para a segun-
da voltas as forzas sociais e políticas do mo-
vemento e organizacións indíxenas, e quen 
fora candidato por este importante sector, 
Leonidas Iza, sexan determinantes.

Bolivia é outro dos países que terá elec-
cións en 2025 -previsiblemente o 17 de agos-
to-. Para o país andino, 2024 foi un ano 
convulso. E é que no plano político o actual 
goberno experimentou un intento de golpe de 
estado liderado polas Forzas Armadas. Ade-
mais, as loitas internas polo liderado do par-
tido do goberno -o Movimiento al Socialismo 
(MAS)- entre Luis Arce e o expresidente Evo 
Morales, escalaron ata o punto de que o Tri-
bunal Constitucional Plurinacional ratificou a 
inhabilitación de Evo Morales para postular-
se á presidencia. No plano económico, aínda 
que o país evidenciou un crecemento do PIB 
para o primeiro semestre de 2024 dun 2,58% 
-segundo o Instituto Nacional de Estatística-, 
o descenso das reservas internacionais netas 
a finais de 2024, a caída das exportacións do 
gas natural e o aumento dos prezos dos ali-
mentos e combustibles incrementaron a in-
flación e o descontento social. 

Como último no calendario electoral de 
2025, Chile tamén levará a cabo eleccións 
presidenciais e lexislativas para novembro 
de 2025, nun contexto no que o goberno de 
Gabriel Boric experimenta altos niveis de 
descontento social polo complexo panorama 
de inseguridade que xera preocupación na ci-
dadanía. Á reputación do actual goberno sú-
manse os casos de corrupción, que no plano 
das percepcións cidadás xeran que 3 de cada 

4 persoas perciba que os índices de corrup-
ción no país son elevados -segundo a consul-
tora Ipsos-. O complexo panorama permite 
prever un posible cambio do actual liderado 
no Palacio da Moeda; e é que segundo as últi-
mas sondaxes de 2024 (Activa Research, CA-
DEM e Criteria) a exalcaldesa de Providencia, 
Evelyn Matthei, lidera a intención de voto. 
Mentres que no sector das forzas políticas 
de esquerdas é Michelle Bachelet quen obtén 
as mellores valoracións (aínda cando non se 
confirmou a súa participación como posible 
candidata presidencial).

Contexto actual da rexión:  Contexto actual da rexión:  
¿só un sobresaínte?¿só un sobresaínte?

Aínda que América Latina segue con-
centrada na situación política de Venezuela, 
preocupan tamén outros liderados como o de 
Daniel Noboa, quen destituíu arbitrariamen-
te á súa vicepresidenta, Verónica Abad, e pre-
sentouse ás eleccións facendo uso da maqui-
naria estatal para a súa campaña. Boa parte 
da súa proposta virou arredor da segurida-
de e a implementación de políticas de “man 
dura”; pero o seu balance máis mediático é o 
dos tres nenos desaparecidos forzosamente, e 
posteriormente asasinados -presuntamente- 
a mans das Forzas Armadas ecuatorianas. A 
iso súmase a invasión da Embaixada de Mé-
xico en Ecuador.

Outro dos liderados que segue preocu-
pando é o de Nayib Bukele, que aínda que 
impulsou unha axenda de seguridade con re-
sultados inmediatos, o custo diso foron os de-
reitos humanos de persoas privadas de liber-
dade ou detencións arbitrarias, entre outras. 
Así mesmo, en xaneiro de 2025 anunciou a 
posibilidade de reformar a Constitución. 
Doutra banda, Perú segue baixo o mandato 

de Dina Boluarte, quen, sostida polo apoio de 
sectores conservadores, apunta a culminar o 
mandato presidencial en 2026, tras a desti-
tución de Pedro Castillo. Os índices de impo-
pularidade, a fraxilidade do sistema, a inse-
guridade, e as investigacións pola violación 
de dereitos humanos no marco das protestas 
do 2022 e do 2024 son, ademais, variables a 
considerar.

Colombia así mesmo atravesa un com-
plexo panorama político e social. Tras os 
recoñecidos e importantes avances da “paz 
total”, o propio goberno de Gustavo Petro 
recoñeceu que existen erros. A crise que se 
experimentou na zona do Catatumbo xerou 
unha crise humanitaria na fronteira entre 
Venezuela e Colombia que ten como balan-
ce máis de 20.000 desprazados colombia-
nos cara a Venezuela. Co descontento social 
in crescendo, o panorama político deste país 
apunta a seguir sendo complexo en 2025.

Situando a vista no cono Sur de América, 
a xaneiro de 2025, a xestión económica de Ja-
vier Milei rexistra a redución dun 136,4% da 
inflación acumulada durante o ano 2024 e o 
fortalecemento do peso arxentino nun 44,2% 
(Instituto Nacional de Estatística e Censos; 
Financial Times). Con todo, estes logros están 
a ter un alto custo social, especialmente para 
as clases menos favorecidas e contrastan cun 
dos anos máis complicados para a poboación 
arxentina no seu conxunto. Así, o consumo 
de bens diminuíu nun 13,9% -segundo Scen-
tia- e preto do 50,0% da poboación atópase 
en situación de pobreza, un dato que non era 
tan elevado dende 2003. Este escenario evi-
dencia que os avances económicos non xeran 
un impacto positivo na poboación xeral e, 
polo tanto, o éxito que exhibe o mandatario 
no seu primeiro ano non será tal, se os resul-

tados non son visibles e efectivos para todos. 
No que respecta a Brasil, este país tamén ex-
perimentou contrastes políticos e económi-
cos. A economía mostrou signos de solidez 
cun crecemento do 3,6% -segundo datos do 
Ministerio de Facenda- e a creación de máis 
de dous millóns de empregos formais, rexis-
trando o nivel máis baixo de desemprego 
(6,2%) dende 2012 -segundo o Instituto Bra-
sileiro de Xeografía e Estatística (IBGE). Con 
todo, o real brasileiro depreciouse en máis do 
25,0%. Pola súa banda, no ámbito político, o 
presidente Lula da Silva impulsou medidas 
como o Imposto ao Valor Agregado (IVE) e 
realizou programas sociais, entre os que des-
tacan a Bolsa Família ou Minha Casa, Minha 
Vida. Pola súa banda, as eleccións municipais 
de outubro de 2024 marcaron un xiro cara 
ao centro-dereita, debilitando tanto a Lula 
da Silva como a Jair Bolsonaro. Neste plano, 
débese observar tamén con atención o xur-
dimento de novos liderados de ultradereita 
como Gusttavo Lima e o gurú de autoaxuda 
Pablo Marça, tras a inhabilitación de Bolso-
naro ata 2030. Con todo, para 2025 este país 
liderará os BRICS en 2025 e crecerá por enci-
ma da media da rexión (cun 3%).

Nun contexto global onde a estabilidade 
democrática atópase en constantes desafíos, 
Uruguai mostrou que segue sendo un exem-
plo de democracia plena. En 2024, o país 
reafirmou a súa tradición institucional cun-
has eleccións presidenciais das que resultou 
electo Yamandú Orsi do Frente Amplio na se-
gunda volta electoral. No ámbito económico, 
a economía uruguaia repuntou as súas expor-
tacións e un consumo privado de ata o 3,2% 
segundo datos do Banco Mundial.

En 2024, América Latina seguiu sendo 
un mosaico de desafíos e oportunidades onde 

as crises económicas e os vaivéns políticos 
entrelazáronse con episodios de transforma-
ción e resiliencia democrática, e isto último 
reflíctese na capacidade que aínda se mantén 
de afrontar desafíos e fortalecerse (Freiden-
berg, 2024). Tomando en conta esta idea, e tal 
como se observa na ilustración 1, a democra-
cia segue sendo a opción preferida en Améri-
ca Latina, aínda que con marcadas diferenzas 
entre países. Isto é importante, pero tamén 
preocupa que o 25% dos latinoamericanos é 
indiferente ao tipo de goberno, e un 16% pen-
sa abertamente na posibilidade de que un go-
berno autoritario é preferible a un democrá-
tico, destacando Paraguai, México e Ecuador, 
que superan o 20% en todos os casos. 

Un último aspecto ao que se debe fa-
cer mención é a situación da migración na 
rexión. O impacto mediático que están a ter 
as imaxes e os discursos do novo goberno de 
Donald Trump, -tanto do presidente como 
do seu equipo-, e as deportacións -traslado 
dalgúns migrantes a Guantánamo-, sitúanos 
no que Bleiker (2015) denominou como “Vi-
sual Global Politics” e que fai énfase no uso 
do compoñente visual baixo os efectos per-
formativos que axudan á lexitimación de res-
postas políticas. Esta espectacularidade serve 
de reforzo ás políticas de “man dura” tan de 
moda na rexión, e á idea de que a inmigración 
e a seguridade están relacionadas.

Con todo o sinalado, o panorama xeral 
de América Latina apunta a que seguirá sen-
do complexo e convulso. E é que no eido eco-
nómico, segundo datos da ONU -a xaneiro de 
2025-, crecerá en media un 2,5%, pero tras 
as últimas medidas do goberno de Donald 
Trump e o incremento de aranceis, é proba-
ble que as economías da rexión sigan resen-
tíndose. 

América Latina, hoxe máis que nunca, 
debe pensar nunha reinvención porque non 
só se trata das súas economías; trátase, sobre 
todo, dos seus valores democráticos. Así, pa-
rece que seguirá atrapada no seu labirinto.

Ilustración 1. Apoio a democracia en América Latina

Fonte: Elaboración propia a partir do informe do 
Latinobarómetro 2024

4.3. 	 O comezo da inestabilidade?   O comezo da inestabilidade?   
As claves de 2024 e as As claves de 2024 e as 
perspectivas de 2025 no Xapón  perspectivas de 2025 no Xapón  
por Masashi Oki 

Política: o fin do sistema político de AbePolítica: o fin do sistema político de Abe
No Xapón, a gobernanza do sistema po-

lítico de Shinzo Abe, iniciada en 2012, trouxo 
unha estabilidade política que se mantivo in-
cluso despois da súa dimisión como primeiro 
ministro en 2020. Os seus sucesores, Yoshi-
hide Suga e Fumio Kishida, continuaron o 
seu legado político nos últimos anos. Porén, 
este sistema predominante do Partido Libe-
ral Democrático (PLD) chegou ao seu fin en 
2024. Que aconteceu na política xaponesa?

A finais de 2023, revelouse a existencia 
de "fondos secretos" no PLD, recadados por 
empresas privadas. Segundo a lei, é obriga-
torio que os parlamentarios informen sobre 
os seus fondos políticos, pero os membros do 
PLD non os declararon nos seus informes. 
En abril de 2024, o primeiro ministro daquel 
momento, Kishida, decidiu sancionar 27 de-
putados e 11 senadores. A pesar desta medida 
disciplinaria, a desconfianza cara ao gabinete 
aumentou, e a taxa de popularidade de Kishi-
da caeu ata o 20%.

Por este motivo, o PLD intentou mellorar 
a súa imaxe elixindo a Shigeru Ishiba como 
novo líder do partido, unha figura identifi-
cada coa "oposición interna" dentro do PLD, 
como se o cambio de liderado equivalese a un 
"cambio político" real. Posteriormente, nas 
eleccións xerais de outubro, o PLD mantivo 
a súa posición como primeiro partido, pero 
reduciu significativamente os seus escanos e 
non conseguiu a maioría absoluta, nin seque-
ra co seu socio de coalición, o Partido Komei-

to. Os resultados das eleccións reflicten un 
aumento de votantes que optaron por casti-
gar ao PLD.

Os votos flutuantes foron a parar ao Par-
tido Democrático Constitucional do Xapón 
(PDC), o que resultou nun "parlamento colga-
do", é dicir, ningún partido posúa maioría ab-
soluta. Esta situación non se daba no Xapón 
dende había 31 anos. Aínda que o PDC gañou 
forza, o "parlamento colgado" podería provo-
car un estancamento político e marcar o inicio 
dunha etapa de inestabilidade no Xapón.

Economía: o descenso da poboaciónEconomía: o descenso da poboación
Durante moitos anos, o Xapón ocupou 

o segundo lugar mundial en termos de Pro-
duto Interior Bruto (PIB), pero foi superado 
por China en 2010 e por Alemaña en 2023. 
Un dos factores determinantes foi a drástica 
depreciación do iene, que acadou o seu nivel 
máis baixo en 34 anos fronte ao dólar esta-
dounidense.

Con todo, o factor máis preocupante é 
o retroceso económico. A produtividade por 
persoa mantén un nivel moi baixo en compa-
ración con outros países. Segundo o politó-
logo xaponés Takashi Inoguchi, "a economía 
xaponesa medrou rapidamente nun momen-
to pasado grazas á seriedade e dedicación dos 
xaponeses ao traballo. [...] A dilixencia é unha 
virtude, pero dificulta a innovación tecnoló-
xica". A estrutura social tradicional xaponesa 
constitúte nun obstáculo para o desenvolve-
mento económico.

Ademais, a escaseza de man de obra 
no Xapón será un problema grave no futuro 
próximo. A poboación acadou o seu máximo 
en 2008 con 128 millóns de persoas, pero 
desde entón comezou a descender. Segundo 
as previsións do goberno, a poboación re-

ducirase ata os 87 millóns en 2070, e o 39% 
estará composto por persoas de 65 anos ou 
máis. Como pode o Xapón garantir suficiente 
man de obra?

Nos últimos anos, o número de traba-
lladores aumentou grazas á incorporación de 
anciáns, mulleres e estranxeiros ao mercado 
laboral. Ante a persistente baixa taxa de na-
talidade e o envellecemento da poboación, o 
Xapón está a buscar máis traballadores es-
tranxeiros. En marzo de 2024, o goberno re-
visou o programa de "Traballador Cualificado 
Específico" para ampliar o seu alcance. O nú-
mero de traballadores estranxeiros no Xapón 
acadou un récord en 2024, superando os 2,3 
millóns de persoas.

Relacións internacionais: alianzas Relacións internacionais: alianzas 
estratéxicasestratéxicas

O eixo da diplomacia xaponesa seguiu 
sendo a alianza con Estados Unidos. Ao mes-
mo tempo, Xapón reforzou os seus lazos con 
outros países, ampliando a cooperación en 
defensa con Canadá, Australia, Francia, Rei-
no Unido, India e Filipinas. En xullo de 2024, 
Xapón e Filipinas asinaron un "acordo de fa-
cilitación" para disuadir a China de expandir 
os seus intereses mariños.

No que respecta ás relacións entre Xa-
pón e China, o primeiro ministro Ishiba re-
uniuse con Xi Jinping en novembro, onde 
ambos confirmaron a súa intención de "pro-
mover unha relación estratéxica mutuamente 
beneficiosa" e "construír unha relación cons-
trutiva e estable".

Perspectivas para 2025Perspectivas para 2025
O principal reto para Xapón en 2025 se-

guirá sendo o descenso da poboación. O pri-
meiro ministro Ishiba subliñou a necesidade 

de revisar o sistema económico e social des-
envolvido durante o período de crecemento 
poboacional para adaptalo a unha estrutura 
sostible a medio e longo prazo.

No ámbito internacional, a relación con 
Corea do Norte será clave. En 2025, Estados 
Unidos e Xapón poderían traballar xuntos 
para abordar a situación dos cidadáns xapo-
neses secuestrados por Corea do Norte.

En definitiva, o 2025 traerá cambios sig-
nificativos na política, a economía e as rela-
cións internacionais de Xapón, configurando 
unha nova etapa de retos e oportunidades 
para o país.

4.4. 	 Siria tras a caída de Bashar Siria tras a caída de Bashar 
al-Ásad: O capítulo final da al-Ásad: O capítulo final da 
Primavera Árabe e o incerto Primavera Árabe e o incerto 
amencer  amencer  
por Susana Mangana

A caída do réxime de Bashar al-Ásad en 
decembro de 2024 marca o capítulo final da 
Primavera Árabe, aquel ciclo de revoltas po-
pulares iniciado en Tunisia en 2011 que re-
configurou o mapa político de Oriente Medio 
e do norte de África. Mentres que réximes 
como os de Ben Ali en Tunisia, Gadafi en Li-
bia e Mubarak en Exipto sucumbiron nos pri-
meiros anos, o caso sirio semellaba desafiar 
as tendencias de cambio. En Siria, o que co-
mezou como unha protesta pacífica contra a 
represión e a falta de liberdades acabou con-
verténdose nunha devastadora guerra civil, 
na que o réxime de al-Ásad, sostido por Mos-
cova e Teherán, resistiu contra vento e marea 
durante máis dunha década.

O país viviu un "longo inverno", un pe-
ríodo de sufrimento extremo no que a re-

presión, a guerra e a inxerencia de potencias 
estranxeiras se combinaron para prolongar 
o conflito. Cando semellaba que al-Ásad lo-
grara consolidar o seu dominio sobre a maior 
parte do territorio e que a comunidade in-
ternacional aceptaba a súa permanencia no 
poder como un feito irreversible, produciuse 
un desenlace inesperado: o réxime colapsou 
repentinamente, vítima da súa propia fraxi-
lidade interna e da ofensiva final de grupos 
rebeldes apoiados por Turquía.

Este acontecemento non só transformou 
o panorama político sirio, senón que tamén 
deu paso ao nacemento dunha nova Siria, 
aínda sen unha forma definida e marcada 
pola incerteza. O fin da ditadura non significa 
a chegada inmediata da estabilidade, pois o 
país afronta desafíos enormes: a fragmenta-
ción política, a crise humanitaria, a presen-
za de actores internacionais con intereses na 
rexión e a reconstrución dunha sociedade que 
leva catorce anos sumida nunha guerra civil.

A partir deste punto, analizaremos as ra-
zóns da caída do réxime, os actores que hoxe 
se disputan o control do país e os principais 
desafíos que definirán o futuro de Siria.

As razóns detrás da caída do réximeAs razóns detrás da caída do réxime
A pesar dos esforzos do goberno de al-

Ásad por presentarse como un réxime indes-
trutible, a realidade era ben distinta. A súa 
caída explícase pola combinación de factores 
internos e externos, que acabaron erosionan-
do o apoio dos seus principais aliados e acele-
raron a ofensiva dos grupos opositores.

O desgaste militar e a crise  O desgaste militar e a crise  
do Exército Árabe Siriodo Exército Árabe Sirio

O Exército Árabe Sirio, que durante anos 
logrou manter posicións estratéxicas, estaba 

severamente debilitado. O seu éxito na gue-
rra non foi froito da súa fortaleza, senón do 
respaldo de Rusia, Irán e Hizbulá. Porén, a 
medida que estes actores desviaban recursos 
a outros conflitos, a estrutura militar de al-
Ásad comezou a resquebraxarse.

Así, Rusia, inmersa na súa guerra en 
Ucraína, reduciu a súa capacidade de apoio 
loxístico e aéreo en Siria. Irán, golpeado polas 
sancións e polas tensións con Israel debido á 
guerra en Gaza, viuse forzado a recortar a súa 
presenza militar. Pola súa banda, Hizbulá, en 
crise tras os seus enfrontamentos con Israel 
no Líbano, perdeu operatividade en chan si-
rio.

Cando os grupos opositores lanzaron a 
súa ofensiva, o exército sirio colapsou rapi-
damente, con numerosas desercións nas súas 
filas.

A ofensiva de HTS e o papel  A ofensiva de HTS e o papel  
de Turquíade Turquía

Un dos actores clave na caída do réxi-
me foi Turquía, que pasou dunha postura de 
reconciliación con al-Ásad a unha política 
de apoio indirecto aos grupos insurxentes. 
HTS, un grupo islamita con raíces en Al Qae-
da, e o Exército Nacional Sirio (SNA), unha 
coalición de rebeldes apoiados por Ankara, 
lanzaron unha ofensiva relampo no norte de 
Siria.

O goberno turco, liderado por Recep Ta-
yyip Erdoğan, viu a oportunidade de conso-
lidar a súa influencia no país e aproveitou a 
crise interna do réxime para facilitar a ofensi-
va rebelde, coa intención de forzar a negocia-
ción dun novo goberno máis aliñado cos seus 
intereses.

A crise económica e a erosión  A crise económica e a erosión  
do control estataldo control estatal

Alén do factor militar, al-Ásad enfronta-
ba un inimigo aínda máis letal: o colapso eco-
nómico. A inflación, a escaseza de alimentos 
e o colapso dos servizos públicos xeraron un 
nivel de descontento que nin a represión pui-
do conter. As protestas en Damasco e nou-
tras cidades clave enviaron a sinal definitiva 
de que o réxime xa non tiña control sobre a 
poboación. A medida que se multiplicaban as 
revoltas, o réxime perdeu a súa capacidade de 
sosterse politicamente.

O novo mapa de poder en Siria: actores O novo mapa de poder en Siria: actores 
internos e externosinternos e externos

Coa saída de al-Ásad de escena, Siria 
atópase fragmentada en múltiples faccións 
que buscan consolidar o seu control.

Actores internos: Faccións en disputaActores internos: Faccións en disputa
Hayat Tahrir al-Sham (HTS), liderado 

por Ahmad al-Sharaa (alias Abu Mohamed 
al-Jolani), domina Damasco e parte do nor-
te de Siria. A pesar de tentar proxectar unha 
imaxe máis moderada, segue a ser visto con 
desconfianza pola comunidade internacional 
debido ás súas raíces islamitas.

O Exército Nacional Sirio (SNA), apoia-
do por Turquía, controla varias áreas no norte 
e busca autonomía dentro do novo escenario.

As Forzas Democráticas Sirias (SDF), 
compostas maioritariamente por combaten-
tes kurdos, manteñen o control do nordeste 
con apoio dos Estados Unidos, pero enfron-
tan a presión turca.

O Estado Islámico (EI), ante a crise 
do poder central, comezou a reorganizarse 
no leste de Siria, representando unha nova 
ameaza de desestabilización.

Actores internacionais:  Actores internacionais:  
Influencias externas no futuro sirioInfluencias externas no futuro sirio
	» Turquía é o gran beneficiado, expandindo a 

súa influencia no norte e xestionando o re-
torno de refuxiados sirios ás zonas baixo o 
seu control.

	» Rusia, aínda que debilitada, busca manter 
a súa presenza militar nas bases de Tartús 
e Jmeimim para non perder influencia es-
tratéxica.

	» Irán e Hizbulá sufriron un duro revés coa 
caída de al-Ásad, xa que usaban Siria como 
corredor cara ao Líbano.

	» Estados Unidos mantén presenza militar 
no nordeste do país, centrado en evitar o 
rexurdimento do Estado Islámico.

	» Israel intensificou os seus ataques en Siria, 
consolidando a súa presenza nos Altos do 
Golán e destruíndo infraestruturas milita-
res sirias.

Conclusión: Un futuro de esperanza ou Conclusión: Un futuro de esperanza ou 
unha guerra sen fin?unha guerra sen fin?

A caída de al-Ásad abriu unha nova eta-
pa en Siria, pero a inestabilidade persiste. O 
país segue dividido, as faccións armadas non 
logran acordos e a intervención estranxeira 
continúa moldeando o seu destino.

O desafío central radica en establecer un 
sistema inclusivo que evite unha nova guerra 
civil. O tempo dirá se Siria logrará recons-
truírse ou se continuará atrapada nun ciclo 
interminable de fragmentación e violencia.

4.5. 	 O obituario do Partido O obituario do Partido 
Republicano Republicano 
por Jared D. Larson

Hai un ano, para este mesmo informe, 
a miña contribución titulouse: "Os extremis-
tas xa son o establishment", cun subtítulo 
que non se publicou: "O obituario do Parti-
do Republicano". Neste artigo de 2024, citei 
as miñas palabras do IAR de 2020, sobre o 
retroceso democrático e a sombra da demo-
cracia iliberal, concluíndo que “As normas 
e as institucións democráticas existen para 
salvármonos dos políticos, tanto de dereitas 
como de esquerdas, que máis agora ca nunca 
xa non teñen medo de usurpalas abertamen-
te, erosionando a democracia liberal.” En 
2024, como tese de predición, sostiven que 
“[s]e Trump gaña as eleccións presidenciais 
do próximo mes de novembro, o resultado 
podería supoñer o fin do Partido Republicano 
tal como o coñecemos desde polo menos cin-
co décadas. Peor que iso, poñería en perigo 
todo o sistema político de EEUU.” E chega-
mos aquí. O Partido Republicano deixou de 
existir; os extremistas trumpistas tomaron 
as rendas do partido de Reagan e expulsaron 
case todos os reaganistas do século XX.

Non hai consenso sobre cando come-
zou exactamente o ascenso dos extremistas 
“trumpistas” (aínda sen a etiqueta). Eu opino 
que foi en 1994, durante a campaña para as 
eleccións lexislativas, como reacción ao per-
cibido progresismo (ou, segundo eles, “so-
cialismo”) do entón presidente Clinton. Hai 
outros que dirían que ese extremismo (que 
chegaría a ser o trumpismo) botou raíces du-
rante a segunda “ameaza vermella” en EEUU 
inmediatamente despois da Segunda Guerra 
Mundial. Moitos alegan que o descenso de 

Trump pola escaleira mecánica da súa torre 
en Nova York en xuño de 2015 para anunciar 
a súa candidatura ao nomeamento republi-
cán para a presidencia puxo fin ao partido. 
Eu manteño que a metamorfose completou-
se, ou que o partido que coñeciamos morreu, 
coa campaña fracasada de Jeb Bush á mesma 
nominación. Bush, o fillo dun expresidente e 
o irmán doutro, representaba o partido tradi-
cional, da elite económica, o establishment, 
que, desde a Guerra, xestionara o partido (e 
ata certo punto o país enteiro, mentres empu-
rraba sucesivamente aos demócratas cara ao 
centro desde os 80).

O ano pasado, tamén dixen entre estas 
páxinas que “[e]n EEUU, un sistema firme-
mente bipartidista, cando un partido se co-
lapsa, a incerteza política pon en perigo de 
inmediato a integridade de todo o sistema 
mesmo.” Hai que recoñecer que o Partido 
Demócrata non sabe responder ante o seu 
novo homólogo político mentres sofre da súa 
propia incerteza identitaria interna. A coali-
ción de Obama, cuxas raíces se atopan nas de 
Clinton, que era multirracial e aínda fixamen-
te obreira, xa non existe. Curiosamente, os 
partidos viviron un desprazamento simultá-
neo en sentidos contrarios. O Partido Demó-
crata xa é o da clase elite, da xente con forma-
ción universitaria e con ingresos superiores 
á media. E é cada vez máis “branco”, étnica-
mente. Biden non axudou. O afundimento da 
súa campaña á reelección, un erro pendente 
desde que tomara posesión da presidencia en 
2021, deixou ao seu partido sen líder efecti-
vo e, peor aínda, sen identidade, sen marca 
propia, xusto no medio da súa propia meta-
morfose. A falta de eleccións primarias para 
nomear a un candidato en 2024 foi un auto-
golpe mortal para a candidatura de Kamala 

Harris. A infraestrutura tradicional de ambos 
os partidos e, polo tanto, o sistema partidario 
completo, está en plena caída.

Trump si soubo aproveitar esas reali-
dades e os resultados das eleccións de 2024 
confírmano. Ante a debilidade de Biden, fí-
sica e política, e a pesar de ter só tres anos 
menos, Trump presentouse como un home 
forzudo. Fixo promesas inalcanzables ante o 
electorado crente: rematar coa inflación e a 
guerra entre Ucraína e Rusia o primeiro día 
do seu novo mandato. O pobo estaba farto de 
“pagar” ambas. Por iso, Trump mellorou o 
seu resultado nas eleccións anteriores en 49 
de 50 estados, en ata un 90% dos condados. 
Mellorou o seu resultado en cada categoría 
demográfica, especialmente entre os mozos 
varóns. E iso a pesar de que a opinión pú-
blica aprobaba máis a Harris ca el. Incluso 
aproveitou politicamente os seus problemas 
legais. Sostiven o ano pasado: Trump “[fai]se 
a vítima mentres consolida o seu control total 
sobre o Partido Republicano, para logo volver 
tomar as rendas do país enteiro, cos tres po-
deres do goberno reconstruídos e un partido 
máis disposto a servirlle para minar a demo-
cracia estadounidense.”

“Para arranxar ese desvío, en 2024 e nos 
anos seguintes, nun sistema que descoñece 
un partido terceiro efectivo, é necesario un 
Partido Republicano capaz de superar o seu 
curtopracismo e a súa obsesión co poder.” 
En 2025, engadirá que se necesita un partido 
opositor que teña capitán e timón. O partido 
trumpista goza dun goberno unificado: con-
trola a Casa Branca, ambas as cámaras le-
xislativas e, grazas á nominación de tres dos 
nove xuíces do Tribunal Supremo por parte 
de Trump durante o seu primeiro mandato, 
a xerarquía xurídica. O único recurso políti-

co efectivo que os demócratas posúen agora 
é a opinión pública. E sen líder, é aínda máis 
difícil mobilizalo, mentres Trump desmonta 
abertamente o estado e non hai ningún repu-
blicano capaz ou disposto a opoñerse á súa 
axenda, porque non podería gañar a nomina-
ción nas seguintes eleccións primarias.

Que nos queda? Un Partido Republica-
no baleiro, zombi e, perigosamente, mains-
tream. Os extremistas, o novo establishment, 
controlan as institucións do goberno federal, 
pero non son institucionalistas. O seu diri-
xente fala en nome de máis de 340 millóns de 
habitantes, pero é o presidente máis indivi-
dualista da historia do país, e está rodeado de 
voces cuxa función é compracelo cegamente. 
O Partido Republicano actual semella o Par-
tido Revolucionario Institucional mexicano 
do século XX. O seu presidente vai servir un 
único mandato e usará o dedazo para nomear 
o candidato que lle segue. Que ou quen virá 
despois de Trump? Depende do partido opo-
sitor, que actualmente non ten mensaxe nin 
imaxe, porque o Partido Republicano xa non 
existe.

5. 

Reflexións 
transversais  
2024-2025

5.1. 	 Tendencias na economía Tendencias na economía 
mundial: O xiro proteccionista mundial: O xiro proteccionista 
desde Galicia  desde Galicia  
por Diego Sande

O exercicio 2025 xa está en marcha e o 
punto de partida é a convulsión aínda paten-
te con orixe na conflitividade bélica que veu 
marcando a pospandemia. En efecto, a nece-
sidade de recuperación económica tras a crise 
derivada da expansión global do coronavirus 
combinouse coa escalada de conflitos arma-
dos: a guerra na Ucraína, o conflito de Israel 
e Palestina, Malí, Sudán do Sur, Iemen, son 
algúns exemplos. Neste contexto, a econo-
mía en occidente, e especialmente en Euro-
pa, veu padecendo as consecuencias da falta 
de abastecemento de materias primas (millo, 
semicondutores, etc.) e, sobre todo, a suba do 
prezo da enerxía e dos combustibles fósiles. 
Isto conduciu no caso europeo á necesidade 
de diversificación de provedores -máis caros 
dos habituais para beneficio estadounidense- 
e a pisar o acelerador na estratexia de refor-
zamento das enerxías renovables. 

Mentres o mundo avanza, fenómenos 
como ou cambio climático, as migracións e 
as tensións sociais asociadas están chama-
das a remodelar a economía global. Para os 
territorios no nivel rexional, como Galicia, 

isto representa un desafío e unha oportuni-
dade. Dentro das incertezas globais, a apos-
ta por sectores sostibles e a economía verde 
poderían converterse en vantaxes competiti-
vas, especialmente considerando as presións 
crecentes por unha transición enerxética e 
ambiental. Mais a economía de Galicia estará 
influenciada durante o 2025 por diversos fac-
tores. Diferenciaremos entre os de carácter 
internacional e os de carácter máis local. 

A nivel internacionalA nivel internacional
	» 1) A Reelección de Donald Trump como 

presidente de Estados Unidos: O regreso de 
Donald Trump á presidencia de EE. UU. en 
xaneiro de 2025 xerou incerteza nos mer-
cados internacionais. As súas políticas pro-
teccionistas, como a imposición de aranceis 
significativos aos países do NAFTA e a Chi-
na, poderían afectar ás cadeas de subminis-
tración globais e xerar tensións comerciais. 
Estas medidas poderían ter tamén repercu-
sións na economía galega, especialmente 
en sectores exportadores que dependen do 
comercio internacional. 

	» 2) A expansión dos BRICS: A consolidación 
e expansión das alianzas entre os países 
BRICS (Brasil, Rusia, India, China e Sudá-
frica) poden reconfigurar o panorama eco-
nómico mundial. Aínda que Galicia non ten 
aínda unha exposición directa significativa 
a estes mercados, os cambios nas dinámicas 
comerciais e económicas globais poderían 
influír na demanda de produtos galegos e 
nos investimentos estranxeiros na rexión. 

	» 3) A evolución dos conflitos e tensións in-
ternacionais: Os conflitos e tensións xeopo-
líticas vixentes en 2025 poden afectar á 
estabilidade económica global. A incerteza 
derivada destas situacións podería tamén 

influír na confianza dos investidores e na 
volatilidade dos mercados, afectando indi-
rectamente á economía galega. 

	» 4) A recuperación de China tras a política 
de Covid cero: A reactivación do comercio 
chinés pode ter efectos positivos na esta-
bilización das cadeas globais de subminis-
tración, un aspecto clave para Galicia como 
parte da economía europea.

Por outra parte, os analistas suxiren 
dous camiños principais para a evolución das 
relacións comerciais globais, ambos con re-
percusións para Galicia: 
	» 1. A diversificación das cadeas de valor: Nun 

contexto de fragmentación global e friends-
horing –é dicir, de desvío de fluxos de capi-
tal e investimento cara países considerados 
seguros e amigos– poderíanse redefinir as 
relacións comerciais. Estímase que entre o 
15% e o 25% do comercio mundial de bens 
podería reorganizarse nos próximos anos, 
ampliando o número de países que partici-
pan nas cadeas globais de subministración. 
Galicia, con forte tradición exportadora e 
unha posición xeoestratéxica privilexiada, 
podería beneficiarse destas dinámicas se é 
capaz de fortalecer as súas alianzas econó-
micas fóra dos bloques tradicionais, espe-
cialmente non Atlántico. 

	» 2. O Reforzo das Políticas proteccionistas, 
como as iniciadas durante o mandato de 
Donald Trump, podería levar a unha maior 
autosuficiencia industrial e á creación de 
reservas de subministracións. Este escena-
rio representaría un reto para Galicia, que 
depende en gran medida das exportacións. 
A clave estará na capacidade de adaptación 
a un mundo máis restritivo, incentivando a 
innovación e a eficiencia nas súas empresas 
para manter a competitividade. 

A nivel rexionalA nivel rexional
A pesar das incertezas internacionais, as 

proxeccións económicas para Galicia en 2025 
son positivas. Espérase crecemento do PIB e 
unha redución da taxa de desemprego. Estas 
perspectivas, que se producen dentro do mar-
co positivo da evolución española, reflicten 
unha economía resiliente, capaz de adaptarse 
aos desafíos globais e de aproveitar as opor-
tunidades locais. Non obstante, algúns retos 
persisten do punto de vista rexional e local:
	» 1) Galicia ante o cambio da Orde Econó-

mica Internacional: O escenario económi-
co mundial está inmerso nun proceso de 
transformación profunda, impulsado por 
eventos recentes como a pandemia, a guerra 
en Ucraína e a emerxencia de novos polos 
de gobernanza global. Para Galicia, como 
parte integrante da economía europea, este 
contexto global multipolar ofrece retos sig-
nificativos, pero tamén oportunidades para 
adaptarse e prosperar. Ademais, a emer-
xencia de potencias como China e outros 
países asiáticos como líderes económicos e 
políticos redefine as alianzas globais. 

	» 2) O necesario reforzo da seguridade eco-
nómica e industrial: O contexto multipolar, 
caracterizado por menos rixidez nas alian-
zas e unha maior atención aos intereses 
nacionais, ten implicacións directas para 
as economías rexionais, incluíndo Galicia. 
Aspectos como a redución da dependencia 
de socios tradicionais e a diversificación dos 
fluxos comerciais emerxen como relevantes 
no proceso de maduración do desenvolve-
mento económico autonómico. Este proce-
so podería beneficiar a Galicia se logra posi-
cionarse como un actor atractivo dentro das 
cadeas globais de valor, promovendo secto-
res clave como a pesca, a industria agroali-

mentaria e as enerxías renovables. 
	» 3) A promoción dos investimentos e políti-

cas locais en Galicia: A nivel rexional, Ga-
licia incrementou o seu teito de gasto para 
2025 a 13.954 millóns de euros, o máis alto 
da súa historia, co obxectivo de reforzar e 
modernizar os servizos públicos, apoiar ás 
familias e empresas, impulsar políticas de 
vivenda e fomentar investimentos que pro-
movan o crecemento económico. Ademais, 
realizáronse investimentos significativos 
en infraestruturas e proxectos ferroviarios, 
que se ben son insuficientes poden mello-
rar a competitividade da rexión. Con todo, 
permanecen aínda algún aspectos penden-
tes en canto á dotación de infraestruturas 
de comunicación e transporte (ferroviaria 
na Eurorrexión, conexión cos corredores 
de transporte europeos conexión, comarcas 
con importantes déficits, etc) e no eido da 
investigación e innovación, entre outros.

Galicia: Resiliencia e oportunidadesGalicia: Resiliencia e oportunidades
Nun contexto global incerto, Galicia 

afronta 2025 cunha economía resiliente. O 
récord no teito de gasto autonómico para 
este ano debería traducirse nun compromi-
so por reforzar os servizos públicos, apoiar 
ás empresas e promover o investimento en 
infraestruturas estratéxicas. Estes esforzos, 
sumados á súa posición no Atlántico e ao po-
tencial de sectores como a tecnoloxía mariña 
e as enerxías renovables, situarían a Galicia 
como unha rexión con certa capacidade para 
adaptarse e prosperar nunha orde económica 
internacional en transformación. En resumo, 
Galicia afronta 2025 cunha dobre estratexia 
pendente: adaptarse aos retos globais e con-
solidar as súas fortalezas locais. O éxito de-
penderá en gran medida do rumbo escollido.

5.2. 	 A forza expansiva do A forza expansiva do 
populismo iliberal de populismo iliberal de 
ultradereita ultradereita 
por Alfredo Toro Hardy

Durante esta última década, o populis-
mo fixo sentir a súa inmensa forza no mundo 
desenvolvido, sacudindo estruturas e institu-
cións e exercendo un poder disruptivo por to-
das partes. Aínda que este movemento pode 
ser de esquerda ou de dereita extrema, é nes-
ta segunda vertente onde resultou máis pre-
sente e influente.

O denominador común dos distintos 
partidos e agrupacións que se acobillan baixo 
o seu manto é o seu carácter antisistema. 
Todos se postulan como a cabal representa-
ción do pobo fronte ás elites. A súa noción de 
pobo, con todo, é laxa e pode significar moi-
tas cousas. En esencia, encarna un sentimen-
to de agravio fronte ao que se percibe como 
unha perda.

Esta perda, no populismo de ultraderei-
ta, identifícase coa diminución das oportuni-
dades económicas e coa perda de identidade 
de raíz. Globalización e transculturación re-
presentan, por tanto, os seus principais ini-
migos. O rexeitamento á globalización sus-
téntase na convicción de que esta representou 
un xogo de suma cero no que as economías 
emerxentes, e en xeral as "outras" econo-
mías, medraron a expensas do deterioro da 
"propia". Isto traduciuse na desaparición das 
oportunidades das que no pasado se gozaba 
no plano doméstico.

A transculturación, entendida como 
unha erosión da identidade e do sentido de 
pertenza, pode visualizarse basicamente des-
de unha dobre perspectiva: como resultado da 
acción dunha elite cosmopolita ou como con-

secuencia da inmigración. En ambos casos, a 
consecuencia é a desnaturalización do que se 
percibe como "propio". Tal como sinala Da-
vid Brooks: "En tempos de ansiedade é máis 
doado que se impoña a distinción entre 'nós' 
e 'eles' que a tolerancia cara á diversidade cul-
tural". O "eles" vén representado por uns va-
lores liberais a contracorrente do que se per-
cibe como auténtico ou tradicional, ou polo 
estranxeiro que dilucida o sentido do "nós".

Existe, porén, unha importante distin-
ción entre o populismo europeo e o estadou-
nidense no caso da ultradereita. Nos sistemas 
parlamentarios europeos, a proliferación de 
partidos é habitual. Isto non só posibilita que 
pequenos partidos poidan sobrevivir por lon-
go tempo na periferia política, senón que fa-
cilita a aparición de novas forzas. Tal estado 
de cousas permitiu que o populismo subsis-
tise na periferia política europea ata que as 
circunstancias o proxectaron cara ao centro 
da escena. De igual modo, posibilitou que 
partidos de recente creación lograsen situar-
se rapidamente no epicentro político.

Nos Estados Unidos, a situación é dis-
tinta. O ríxido sistema bipartidista e a exis-
tencia dun Colexio Electoral fan imposible un 
escenario similar. Nin sequera un populista 
tan exitoso como Ross Perot puido, en 1992, 
achegarse á Casa Branca. A pesar de acadar o 
18,9% do voto popular, non conseguiu obter 
nin un só voto do Colexio Electoral. Isto evi-
denciou a imposibilidade de alcanzar a pre-
sidencia á marxe dos dous grandes partidos. 
Tal lección foi aprendida, e no futuro o po-
pulismo buscou proxectarse dentro do propio 
sistema bipartidista. A transformación do ve-
nerable Partido Republicano nun partido po-
pulista de ultradereita evidencia o éxito desta 
estratexia.

Tanto os Estados Unidos como Euro-
pa víronse impresionados polo forte desafío 
antiliberal que o populismo de ultradereita 
implica. Caracterízase por un nacionalismo 
extremo e pola súa natureza de movemento 
civilizacional. O primeiro sitúao en colisión 
co internacionalismo, a globalización e cal-
quera outra manifestación de cosmopolitis-
mo. O segundo faino percibirse a sí mesmo 
como a expresión dunha civilización branca 
e cristiá ameazada por unha inmigración de 
cor, culturalmente non asimilable. Teorías 
como a "Ansiedade da Extinción Branca" nos 
Estados Unidos ou a do "Gran Substitución" 
en Europa exemplifican ben esta posición.

O populismo iliberal de ultradereita pro-
clama un conxunto de ideas tradicionalistas 
que o sitúan en estreita sintonía coas que sos-
tén Vladimir Putin en Rusia. No seu discurso 
sobre o estado da nación do 29 de febreiro de 
2024, Putin referiuse a como algúns países 
"deliberadamente destruían normas morais, 
institucións e sentido de familia, empurrando 
os seus pobos cara á dexeneración e a extin-
ción" (Luchenko, 2024). Nocións como estas 
convertérono nun ídolo para a ultradereita 
populista.

A inmensa fortaleza evidenciada polo 
populismo de ultradereita exemplifícase por 
factores como o triunfo de Donald Trump 
nos Estados Unidos, a alta probabilidade de 
que Marine Le Pen gañe as eleccións presi-
denciais francesas de 2027, ou o feito de que 
en Hungría e Italia a ultradereita sexa gober-
no, mentres que nos Países Baixos, Finlandia 
e Croacia forme parte das coalicións gober-
namentais. Ademais, en Francia e Suecia, a 
ultradereita, sen formar parte dos gobernos, 
resulta clave para a súa estabilidade. En Aus-
tria, a extrema dereita acadou o primeiro lu-



Igadi Annual Report 2024-2025   |  37

gar nas eleccións lexislativas de setembro pa-
sado. En Portugal e Eslovaquia, a ultradereita 
aumentou significativamente a súa represen-
tación. En Alemaña, a dereita extrema ven-
ceu nas eleccións rexionais de Brandeburgo, 
Saxonia e Turingia. No Parlamento Europeo, 
obtivo a maior votación en Francia, Alemaña, 
Países Baixos e Austria.

Todo isto sitúa o internacionalismo libe-
ral, xurdido tras a Segunda Guerra Mundial, 
en terapia intensiva. Enfrontado ao eixo revi-
sionista autocrático de China, Rusia ou Irán, 
e pola retagarda ao poderoso populismo ili-
beral de ultradereita, a orde liberal parece ter 
os seus días contados.

ReferenciasReferencias
	» Luchenko, Kasenia (2024). “Conservatism 

by decree: Putin as the figurehead for the 
global far right”, European Council on Fo-
reign Relations, 1 March.

	» Lindstaedt, Natasha (2024). “European 
populists back Putin as they roll-out their 
anti-Ukraine positions”, The Conversation, 
June 29.

5.3. 	 Distopías futuristas: Distopías futuristas: 
Tecnofeudalismo, intelixencia Tecnofeudalismo, intelixencia 
artificial e singularidade  artificial e singularidade  
por Daniel González Palau

O concepto de tecnofeudalismo gañou 
forza durante o 2024, froito da obra de Ya-
nis Varoufakis do mesmo título, inspirado, 
entre moitas outras, por pensadoras como 
Shoshana Zuboff, Cedric Durand ou Evgeny 
Morozov, que ofrecen unha nova perspectiva 
sobre a transformación do capitalismo ac-
tual. O termo reflicte, a grandes trazos, a re-
configuración das dinámicas de poder e das 
estruturas sociais e económicas no contexto 
da era dixital, onde as grandes corporacións 
tecnolóxicas desempeñan, no máximo da 
metáfora, un papel semellante ao dos señores 
feudais do ancién regime. 

O capital, agora dispón dunha nova 
plataforma ou modo de produción na nube 
(máis alá do hardaware necesario), polo que 
a plusvalía non se obtén só a través do traba-
llo asalariado, senón a través da explotación 
gratuíta e case invisible das persoas usuarias 
que alimentan as plataformas dixitais con 
cada interacción. Desta maneira, as novas 
elites tecnolóxicas controlan as infraestru-
turas que organizan a vida pública, creando 
un sistema onde a cidadanía, de novo desde a 
ollada máis extrema da metáfora, convértese 
en servos involuntarios. 

O paradoxo, cada vez máis visible, é que 
a pesar de que as grandes tecnolóxicas pro-
moven un discurso de liberación e progreso, 
a súa relación cos usuarios está repleta de 
contradicións. Son simultaneamente capta-
dores de atención e fabricantes de desexos, 
pero tamén responsables dunha nova forma 
de dominación e estrés social. Así as cousas, 

o tecnofeudalismo non se limita a ser unha 
reconfiguración do mercado; é un proceso de 
concentración de poder onde as corporacións 
tecnolóxicas teñen a capacidade de modelar 
as estruturas sociais e políticas a través do 
control da información. 

As eleccións estadounidenses do 2024  As eleccións estadounidenses do 2024  
e o villano futurista Elon Muske o villano futurista Elon Musk

Neste escenario, a figura de Elon Musk 
coa compra de Twitter en 2023 e as trans-
formacións que introduciu na plataforma 
ilustran de maneira palpable como os acto-
res tecnolóxicos estanse a converter en no-
vos centros de poder. Musk, co seu enfoque 
empresarial e tecnopolítico, representa unha 
das caras máis visibles destas novas dinámi-
cas. A súa capacidade para influír nas elec-
cións estadounidenses de 2024, ao modificar 
as dinámicas de comunicación e moderación 
de contido, na antiga Twitter e agora X, non 
só reforza o poder das corporacións tecno-
lóxicas senón que tamén evidencia a súa in-
fluencia nas esferas políticas. Ao modificar as 
regras do espazo público dixital fundamen-
tal non está simplemente xestionando unha 
empresa; está participando na redefinición 
do poder político na era dixital. Isto acotne-
cía xa cos grandes medios de comunicación 
de masas desde había décadas, mais agora, a 
descentralización de información, multiplica 
exponencialmente as campañas de desinfor-
mación, en todas direccións

Non é casualidade así que o tecnofeuda-
lismo tamén se entrelace cunha nova xeopolí-
tica da globalización, onde os actores non son 
só os estados, senón tamén as grandes cor-
poracións, agora de maneira máis directa e 
clara que os antigos traballos dos lobbies das 
grandes multinacionais. 

A guerra dixital entre potencias como 
Estados Unidos e China, por exemplo, reflicte 
como o control das infraestruturas tecnolóxi-
cas se converte nun eixo central da loita pola 
supremacía global. O exemplo da prohibición 
a Huawei durante o mandato de Trump, e as 
políticas continuadas pola administración Bi-
den, non só foron un movemento económico, 
senón tamén un reflexo da importancia estra-
téxica das grandes tecnolóxicas no escenario 
internacional. Neste novo xogo de poder, a 
innovación e o contra-ataque tamén xoga un 
papel, como a chinesa Deepseek demostrou 
esnaquizando a bolsa de New York, sendo ca-
paz de construír un chat-bot de intelixencia 
artificial sen as barreiras dos chips estadou-
nidenses...

A intelixencia artificial na toma  A intelixencia artificial na toma  
de decisións dos gobernos:  de decisións dos gobernos:  
do miudo ao oceánicodo miudo ao oceánico

Non é casualidade que a nova adminis-
tración Trump, co novo departamento de efi-
ciencia gubernamental que dirixe Elon Musk 
(DODGE) integrase desde o primeiro día bots 
e sistemas de intelixencia artificial, como o 
GSAi, para automatizar tarefas dentro da ad-
ministración pública. O obxectivo é mellorar 
a produtividade e a eficiencia dos recursos 
dispoñibles, atacando as estruturas tradicio-
nais da administración pública. Sen dúbida, o 
risco é que os algoritmos que controlan estas 
decisións, non só toman decisións baseadas 
en datos, senón que tamén moldeen a forma 
en que o poder se exerce. As fronteiras entre o 
público e o privado, o gobernamental e o cor-
porativo, difumínanse... 

Así as couas, o Trump 2.0, non só está a 
rachar o escenario das relacións internacio-
nais da sociedade global desde a fin da 2ª Gue-

rra Mundial, se non que impulsa de maneira 
decidida unha transformación profunda do 
funcionamento da administración, ao apostar 
masivamente polo uso da IA para tomar deci-
sións. Sen dúbida, os riscos de sesgo das IA, 
afectarán estes procesos. O experimento, sen 
dúbida, haberá que seguilo de perto.

Alén da xestión cotiá de procedemen-
tos administrativos por IA ou o control do 
traballo dos empregados públicas, no hori-
zonte, como en tantos outros ámbitos, a IA 
pode espallarse desde as funcións de policía 
ou xustiza á decisión do uso de armas letais 
ou decisións xeopolíticas. No contexto da Po-
licrise, ao fondo, vémonos xa nun futuro onde 
os riscos fanse cada vez máis exponenciais.

A singularidade ao fondo?A singularidade ao fondo?
Mentres as grandes corporacións tecno-

lóxicas se consolidan como novos actores de 
poder, a singularidade, ese momento en que 
a intelixencia artificial se fai indistinguible 
da intelixencia humana, asoma como un ho-
rizonte inquietante. A IA, que agora xoga un 
papel central na reconfiguración das nosas 
estruturas sociais, podería, nas súas versións 
máis distópicas, acabar por superar a capa-
cidade humana de xestionar as súas propias 
creacións. 

Elon Musk, co seu papel na creación e 
consolidación destas novas infraestruturas 
tecnolóxicas, non é só un "vilán futurista", se-
nón un síntoma dun cambio máis amplo nas 
estruturas de poder, nos Estados Unidos e 
arredor do planeta. A súa influencia nas elec-
cións, a súa participación no desenvolvemen-
to de novas tecnoloxías e a súa capacidade 
para transformar a dinámica política a través 
das súas plataformas son só un reflexo dun 
novo tipo de gobernanza que está emerxen-

do no século XXI. Un novo feudalismo dixital 
onde a loita é por controlar a información e, 
en última instancia, o poder.

5.4. 	 O legado do Cumio do Futuro O legado do Cumio do Futuro 
por Anna Ayuso

O sistema das Nacións Unidas (NN.UU.) 
enfróntase a unha crise sen precedentes. 
Exemplos como a agresión de Rusia a Ucraí-
na, que vulnera frontalmente o principio de 
prohibición do uso da forza, e os ataques ma-
sivos a civís por parte de Israel contra a po-
boación de Gaza, que pisotean o dereito hu-
manitario, amosan unha erosión dos piares 
do sistema internacional de seguridade co-
lectiva e de cooperación internacional, e non 
son feitos illados. A incapacidade da estrutu-
ra xurídica e institucional de NN.UU., para 
adaptarse a unha nova realidade xeopolítica, 
e a súa falta de eficacia para dar resposta ás 
crises multidimensionais das últimas déca-
das, fan necesaria unha revisión das súas ba-
ses que responda aos desafíos da gobernanza 
no século XXI.

Como revulsivo para revitalizar NN.UU., 
o secretario xeral, António Guterres, convo-
cou o Cumio do Futuro, celebrada os días 22 
e 23 de setembro de 2024, coa intención de 
contribuír á mellora da gobernanza global, 
impulsar a Axenda 2030 e adaptarse a unha 
nova orde mundial en reconfiguración. Tras 
un longo proceso de negociación, adoptouse 
o Pacto para o Futuro máis dous anexos, o 
Pacto Dixital Global e a Declaración sobre as 
Xeracións Futuras, que constitúen a base dun 
proceso de reforma inaprazable que restitúa 
ás Nacións Unidas o seu papel central na go-
bernanza global.

http://NN.UU
http://NN.UU
http://NN.UU

A consolidación de China como un po-
der asertivo de influencia global, así como a 
emerxencia dun Sur Global que cuestiona a 
orde liberal deseñada a medida das potencias 
occidentais e perpetúa a desigualdade e a de-
pendencia, foron parte dos condicionantes 
das negociacións para lograr un consenso. Fi-
caron en evidencia visións diverxentes entre 
o Norte e o Sur Global que veñen de lonxe, 
pero esa dialéctica non explica todas as ten-
sións do sistema, xa que existen múltiples 
fracturas que determinan coalicións de xeo-
metría variable dependendo dos temas, os in-
tereses e as capacidades dos distintos actores.

Moitas das reclamacións apuntan á falta 
de representatividade nos órganos principais 
da organización, como o Consello de Seguri-
dade ou os organismos económicos e financei-
ros. Outras demandas refírense á necesidade 
de dotar as institucións multilaterais de re-
cursos financeiros e humanos para avanzar na 
Axenda 2030, en retroceso tras os efectos das 
múltiples crises superpostas. Alértase tamén 
sobre a necesidade de mellorar a capacidade 
de anticipación e reacción ante os conflitos e 
para xestionar os efectos do cambio climático. 
A isto súmase a incerteza xerada polo acelera-
do cambio tecnolóxico e a irrupción da inte-
lixencia artificial (IA). O Pacto para o Futuro 
estruturouse en cinco capítulos: 1) financia-
mento do desenvolvemento sustentable; 2) 
paz e seguridade; 3) ciencia, tecnoloxía e in-
novación; 4) mocidade e xeracións futuras; e 
5) transformación da gobernanza global.

O primeiro eixo buscou establecer as ba-
ses para a reforma da arquitectura financeira 
internacional e propoñer medidas para dotar 
as institucións financeiras de maior lexitimi-
dade e transparencia, con maior representa-
tividade do Sur na toma de decisións. A crea-

ción dun asento para a África Subsahariana 
supón un paso na boa dirección. Un tema 
controvertido é a necesidade de responder de 
forma equilibrada, eficaz e rápida aos proble-
mas da débeda soberana dos países do Sur, 
que enfrontan cifras históricas de endebeda-
mento tras a COVID-19. Tamén preocupa a 
necesidade de incrementar o financiamento 
para o cambio climático, aínda que os esca-
sos avances da COP29 en Bakú meses despois 
non mostraron melloras.

O Cumio do Futuro sentou as bases para 
as negociacións da IV Conferencia de Finan-
ciamento Internacional para o Desenvolve-
mento, que se celebrará en xuño de 2025 e da 
que xa existen borradores nos que se recollen 
algunhas das propostas do Pacto para o Futu-
ro, como a necesidade dun mellor aliñamento 
dos sistemas fiscais e financeiros coa axenda 
de desenvolvemento, así como maximizar as 
fontes de recursos públicos e privados hoxe 
infrautilizadas, como os dereitos especiais 
de xiro ou a banca multilateral e nacional de 
desenvolvemento. A transparencia, a coope-
ración fiscal e a loita contra a corrupción fo-
ron tamén obxecto de negociacións, cun cha-
mamento á codificación vinculante.

A reforma da Axenda de Paz é a que máis 
acusa a crise do sistema. As negociacións para 
a reforma do Consello de Seguridade, que to-
dos recoñecen necesaria, non avanzan debido 
ao bloqueo das grandes potencias con derei-
to a veto. Porén, o pacto defende un Consello 
máis inclusivo e a limitación do veto, así como 
o incremento do papel da Asemblea Xeral. A 
reforma das Operacións de Mantemento da 
Paz e a mellora do seu financiamento son ou-
tros dos puntos en negociación.

O capítulo dos desafíos da transición di-
xital centrouse na negociación do Pacto Dixi-

tal Global, cuxo obxectivo é establecer un con-
senso mundial sobre os principios que deben 
rexer o ciberespazo para garantir unha tran-
sición dixital transparente, inclusiva, segura 
e responsable. As negociacións evidenciaron 
diferenzas sobre o papel dos estados nun es-
pazo no que predomina unha gobernanza 
descentralizada. O pacto non resolveu este 
tema, pero prioriza unha plataforma multi-
partes como foro de gobernanza. Outro foco 
das negociacións foi o dereito á información 
veraz como un ben común protexido polo de-
reito internacional, defendendo un marco de 
rendición de contas e responsabilidade para 
as plataformas e axencias implicadas, así 
como a necesidade dun código de conduta.

O apartado relativo aos dereitos das xera-
cións futuras enmárcase na necesidade de im-
pulsar unha perspectiva a longo prazo que teña 
en conta os efectos das decisións presentes na 
poboación do futuro. Proponse fomentar pro-
cesos participativos que inclúan á mocidade 
nos procesos de negociación e incorporar un 
principio de solidariedade interxeracional que 
aborde a loita contra as desigualdades actuais. 
As reformas institucionais inciden na necesi-
dade de reforzar a capacidade de anticipación, 
transparencia, participación e innovación, 
para o que tamén se require un cambio na cul-
tura institucional e a incorporación de ferra-
mentas de innovación tecnolóxica.

O Cumio e o Pacto para o Futuro amosan 
o camiño a seguir, mais hoxe enfrontan difi-
cultades engadidas coa proliferación do uni-
lateralismo e a retirada de actores ata agora 
de gran peso. Porén, a acción decidida do Sur 
Global foi determinante para a adopción do 
Pacto, e a perspectiva de novas alianzas ali-
menta a chama dunha renovación do sistema 
de gobernanza internacional.

5.5. 	 Esforzos e propostas de Esforzos e propostas de 
China para a solidariedade e China para a solidariedade e 
o autofortalecemento do Sur o autofortalecemento do Sur 
Global Global 
por He Qin

O Sur Global ten subido ao escenario 
histórico a pasos axigantados, o que constitúe 
un trazo distintivo da gran transformación a 
nivel mundial. Diante dos cambios globais 
sen precedentes no último século, a procura 
da modernización e o traballo por unha orde 
internacional máis xusta e equitativa son mi-
sións históricas sagradas para os países do 
Sur Global.

China é desde sempre un membro desta-
cado do Sur Global polo que está constante-
mente comprometida coa promoción da uni-
dade e a revitalización do Sur Global. Desta 
maneira China avanzou na innovación dos 
conceptos e mecanismos para unir a forza co-
hesionadora do Sur Global en prol da unidade 
e do progreso. Ao longo do ano 2024, China 
estableceu novos paradigmas na coopera-
ción con outros países en desenvolvemento, 
facendo converxer a corrente de solidarieda-
de do Sur Global cara ao autofortalecemento 
mediante a unidade.

O presidente Xi Jinping formulou a Ini-
ciativa de Cooperación Aberta e Inclusiva do 
Sur Global, polo que anunciou oito medidas 
en apoio da cooperación do Sur Global e fixo 
un chamamento aos países do Sur Global para 
que sexan forzas estabilizadoras na defensa 
da paz, forzas vertebrais a favor da apertura e 
o desenvolvemento, forzas construtivas para 
a gobernanza global e forzas impulsoras para 
o aprendizaxe recíproco entre civilizacións, 
achegando así a contribución do Sur Global 
ao progreso da humanidade.

1. Ser forzas estabilizadoras na defensa 1. Ser forzas estabilizadoras na defensa 
da pazda paz

China defendeu e promoveu firmemen-
te os Cinco Principios de Coexistencia Pací-
fica. China sostén que cada país ten dereito 
a escoller o seu propio camiño de desenvol-
vemento, en función das súas circunstancias 
históricas, culturais e sociais. China promove 
o verdadeiro multilateralismo como alterna-
tiva ao unilateralismo e ao dominio dunha 
soa potencia nos asuntos internacionais. Así 
mesmo, denunciou a hexemonía neocolonial 
e neoliberal que afectou moitos países do Sur 
Global.

China propuxo a Iniciativa para a Segu-
ridade Global (ISG), mediante a cal logrou 
progresos salientables na estabilidade rexio-
nal e en moitas outras áreas. China e Brasil 
emitiron conxuntamente un consenso de seis 
puntos e lanzaron, xunto con outros países 
do Sur Global, o grupo de Amigos pola Paz 
en relación coa crise de Ucraína. En xullo de 
2024, as faccións palestinas reconciliáronse 
en Beijing, dando un paso clave cara á paz 
no Oriente Medio. China promoveu un cesa-
mento integral do fogo na Franxa de Gaza e 
a restauración da solución dos dous Estados. 
China continuará promovendo a resolución 
dos conflitos e contradicións rexionais por 
medios políticos e salvagardando a segurida-
de común no mundo.

2. Ser forzas vertebrais a favor da 2. Ser forzas vertebrais a favor da 
apertura e do desenvolvementoapertura e do desenvolvemento

China comprométese a acadar un des-
envolvemento global máis forte, ecolóxico 
e saudable, así como a crear un modelo de 
desenvolvemento inclusivo e equilibrado, 
coordinado e equitativo, cunha cooperación 
de beneficio mutuo e prosperidade común. A 

nova fase de desenvolvemento de China en-
fatiza un novo concepto baseado na innova-
ción, a coordinación, a sustentabilidade eco-
lóxica, a apertura e o compartir. A través da 
promoción dun desenvolvemento de alta cali-
dade e dunha maior apertura, China compar-
tirá oportunidades con outros países, fomen-
tará a construción dunha economía mundial 
aberta e impulsará o desenvolvemento global 
común.

Dende a súa formulación en 2021, a Ini-
ciativa para o Desenvolvemento Global (IDG) 
promovida por China contribuíu con case 
20.000 millóns de dólares en fondos para o 
desenvolvemento e puxo en marcha máis de 
1.100 proxectos. A iniciativa da Faixa e a Ruta 
(BRI), lanzada en 2013, é un exemplo emble-
mático da aposta de China polo fortalece-
mento da cooperación Sur-Sur. Este proxecto 
facilitou a construción de infraestruturas en 
países de Asia, África e América Latina, con-
tribuíndo a mellorar a súa capacidade produ-
tiva e a súa integración na economía global.

China proporcionou asistencia financei-
ra e técnica a numerosos países en desenvol-
vemento sen impoñer condicións políticas 
e económicas, como adoitan facer os países 
occidentais. Ademais, cancelou débedas de 
varios países do Sur Global e investiu en 
proxectos xeradores de emprego e desenvol-
vemento local. China tamén promoveu o co-
mercio xusto e avogou pola eliminación das 
barreiras comerciais que prexudican os paí-
ses en desenvolvemento.

Co obxectivo de impulsar a apertura ins-
titucional de alto nivel, China estableceu en 
Shanghai o Centro de Excelencia da Alianza 
Global de Intelixencia Artificial para a Indus-
tria e a Manufactura. Ademais, construirá a 
Plataforma da Comunidade de Aduanas Inte-

lixentes do Mundo e o Centro de Excelencia 
de Aduanas dos BRICS, convidando á partici-
pación activa de todos os países.

3. Ser forzas construtivas para a 3. Ser forzas construtivas para a 
gobernanza globalgobernanza global

China foi un firme defensor da reforma 
do sistema internacional para que sexa máis 
inclusivo e representativo. O goberno chinés 
sostén que a orde mundial actual, estableci-
da despois da Segunda Guerra Mundial, non 
reflicte adecuadamente as realidades e nece-
sidades do Sur Global. Neste contexto, China 
aspira a desempeñar un papel activo e orien-
tador na reforma da gobernanza global.

China promove unha maior participa-
ción das nacións do Sur Global en organis-
mos internacionais como as Nacións Unidas, 
o Fondo Monetario Internacional (FMI) e o 
Banco Mundial, entre outros. Impulsou ini-
ciativas como o Foro de Cooperación China-
África (FOCAC) e a cooperación con América 
Latina e o Caribe, fortalecendo os lazos entre 
os países en desenvolvemento e garantindo 
que as súas voces sexan escoitadas nos foros 
globais.

China apoiou a creación de novas insti-
tucións financeiras, como o Banco Asiático de 
Investimento en Infraestruturas (AIIB), que 
ofrecen alternativas aos mecanismos tradicio-
nais dominados polos países desenvolvidos. 
Así mesmo, propiciou a adopción dun novo 
obxectivo cuantificado colectivo (NCQG) so-
bre financiamento climático na Conferencia 
da ONU sobre Cambio Climático, chamando 
os países desenvolvidos a asumir as súas res-
ponsabilidades e ofrecer suficiente apoio fi-
nanceiro aos países en desenvolvemento para 
defender a xustiza climática global.

4. Ser forzas impulsoras para o 4. Ser forzas impulsoras para o 
aprendizaxe recíproco entre as aprendizaxe recíproco entre as 
civilizaciónscivilizacións

China propuxo a Iniciativa para a Civili-
zación Global para fomentar os intercambios 
e o aprendizaxe mutuo entre civilizacións en 
todo o mundo.

China lidera o establecemento dunha 
alianza de cooperación de think tanks do Sur 
Global para construír consensos e amplificar 
a "voz do Sur Global". En 2024, China e Bra-
sil organizaron o Foro de Medios de Comuni-
cación e Think Tanks do Sur Global baixo o 
lema "Desenvolvemento e Revitalización: Un 
Novo Camiño para o Sur Global".

China establecerá un centro de investiga-
ción do Sur Global, ofrecerá 1.000 bolsas de 
excelencia sobre os "Cinco Principios de Co-
existencia Pacífica" e 100.000 bolsas de estu-
do e formación para países do Sur Global nos 
próximos cinco anos, ademais de lanzar un 
programa para mozos líderes do Sur Global.

China tamén promoveu a adopción dun-
ha resolución da Asemblea Xeral das Nacións 
Unidas sobre o fortalecemento da coopera-
ción internacional en intelixencia artificial 
(IA) e propuxo un Plan de Acción para o Des-
envolvemento de Capacidades de IA para o 
Ben Común.

En 2025, China está disposta a traba-
llar cos países do Sur Global para practicar 
un verdadeiro multilateralismo, defender un 
mundo multipolar xusto e ordenado, e pro-
mover unha globalización económica benefi-
ciosa e inclusiva para todos, co obxectivo de 
construír unha comunidade de futuro com-
partido para a humanidade.



Igadi Annual Report 2024-2025   |  44

6. 

As personaxes  
do ano

6.1.	 Keir Starmer

Keir Starmer naceu en Southwark, Lon-
dres, en 1962, polo que actualmente ten 62 
anos. Formouse en Dereito na Universidade 
de Leeds e completou estudos de posgrao 
en Dereito Civil na Universidade de Oxford. 
Antes de ingresar en política, destacou como 
avogado especializado en dereitos humanos, 
chegando a ser Director do Ministerio Público 
do Reino Unido. En 2015, foi elixido membro 
do Parlamento, e en 2020 asumiu o liderado 
do Partido Laborista. En xullo de 2024, levou 
ao seu partido á vitoria nas eleccións xerais, 
converténdose en Primeiro Ministro e poñen-
do fin a catorce anos de goberno conservador.

No seu primeiro ano de mandato, Star-
mer realizou movementos decisivos, como 
aumentar o gasto en defensa ao 2,5% do PIB 
mediante a redución da axuda ao desenvolve-
mento. Ademais, Starmer traballou para re-

construír as relacións coas nacións europeas 
e os Estados Unidos, buscando fortalecer a 
posición do Reino Unido no escenario global. 
A súa capacidade para navegar en tempos de 
incerteza política e económica, xunto coa im-
plementación de políticas que buscan equili-
brar a seguridade nacional e o benestar so-
cial, subliñan o seu papel destacado en 2024. 
Sen embargo, o seu liderado non está exento 
dunha dura crítica desde o espazo conserva-
dor, con fortes acusacións arredor dun exceso 
de intervencionismo e críticas en relación ao 
recorte da liberdade de expresión.

6.2.	 Claudia Sheinbaum

Claudia Sheinbaum Pardo naceu na 
Cidade de México en 1962, polo que actual-
mente ten 62 anos. Licenciouse en Física pola 
Universidade Nacional Autónoma de México 
(UNAM) e obtivo un doutoramento en Enxe-
ñaría Enerxética na mesma institución. A 
súa traxectoria profesional inclúe roles como 
investigadora no Instituto de Enxeñaría da 
UNAM ou a participación no Panel Intergo-
bernamental sobre Cambio Climático das Na-
cións Unidas,.

En 2018, Sheinbaum foi elixida Xefa 
de Goberno da Cidade de México, conver-
téndose na primeira muller en ocupar este 

cargo por elección popular. Durante o seu 
mandato, implementou políticas enfocadas 
na sustentabilidade, mobilidade e igualdade 
social. En xuño de 2023, renunciou ao seu 
posto para competir na selección interna da 
coalición "Juntos Hacemos Historia" como 
candidata presidencial. Tras gañar o no-
meamento, iniciou a súa campaña en marzo 
de 2024, comprometéndose a continuar coa 
"Cuarta Transformación" iniciada polo pre-
sidente Andrés Manuel López Obrador. Nas 
eleccións de xuño de 2024, Sheinbaum obti-
vo unha vitoria contundente, gañando en 31 
dos 32 estados e rexistrando o maior número 
de votos na historia democrática de México. 
Claudia Sheinbaum marcou un fito na histo-
ria política de México ao ser a primeira mu-
ller en alcanzar a presidencia do país.

6.3.	 Giselle Pellicot

Gisèle Pelicot naceu o 7 de decembro de 
1952 en Villingen-Schwenningen, no suroes-
te de Alemaña, polo que actualmente ten 72 
anos. Entre 2011 e 2020, Gisèle foi vítima de 
abusos atroces por parte do seu marido, quen 
a drogaba sen o seu coñecemento, en total, 51 
homes foron acusados de participar nestes 
crimes empregando a sumisión química. 

A pesar da natureza profundamente 

traumática destes eventos, Gisèle decidiu re-
nunciar ao seu dereito ao anonimato e facer 
pública a súa historia, co obxectivo de con-
cienciar sobre os abusos sexuais e os perigos 
da submisión química. En 2024, o seu caso 
chegou a xuízo no Tribunal de Aviñón. A BBC 
incluíu a Gisèle na súa lista das 100 mulleres 
máis influentes do ano, e o Financial Times 
nomeouna entre as "25 mulleres máis in-
fluentes de 2024". Gisèle Pelicot converteuse 
nun símbolo de resistencia e esperanza para 
as vítimas de violencia sexual en todo o mun-
do, destacando como unha das figuras máis 
influentes do ano pasado. O seu papel, con-
trasta ademais co auxe do antifeminismo da 
man das extremas dereitas no 2024.

6.4.	 Donald Trump

Donald Trump naceu en 1946 en Nova 
York, fillo dun próspero empresario inmobi-
liario, Fred Trump. Tras completar os seus 
estudos en Economía na Universidade de 
Wharton en 1968, Trump uniu as súas forzas 
co negocio familiar, centrándose no desenvol-
vemento de proxectos inmobiliarios. A súa ca-
rreira como empresario é polémica, marcada 
por grandes investimentos e tamén por varias 
bancarrotas. A súa traxectoria tamén inclúe 
a súa aparición en medios de comunicación, 

destacando como anfitrión do programa The 
Apprentice, que o fixo unha figura mediática 
a nivel nacional. En 2016, Trump decidiu en-
trar na política e, sorprendentemente, logrou 
gañar as eleccións presidenciais, liderando o 
Partido Republicano cunha campaña centra-
da na inmigración, a promesa de "America 
First", e a crítica á globalización. 

Tras un axitado mandato con todo tipo 
de polémicas, perdeu a re-elección a finais do 
ano 2020, acusando de fraude ao Partido De-
mócrata, sen condenar o asalto ao capitolio 
o 6 de xaneiro do 2021. No 2024 Trump vol-
tou gañar as eleccións baixo o programa USA 
2025, repetindo a vitoria para o seu man-
tra: Make America Great Again. Conseguiu 
amalgamar unha coalición ampla de forzas, 
desde a extrema dereita ao nacionalismo con-
servador, diluíndo ao Partido Republicano 
tradicional e incorporando na súa plataforma 
a destacados personaxes como Elon Musk.

6.5.	 Tomoko Akane

Tomoko Akane naceu en Nagoya, Xa-
pón, o 28 de xuño de 1956, polo que actual-
mente ten 68 anos. Graduada en Dereito 
pola Universidade de Toquio, iniciou a súa 
carreira como fiscal en 1982. Ao longo da súa 
traxectoria, ocupou diversos cargos no siste-

ma xudicial xaponés. Tamén foi profesora de 
Práctica de Xustiza Penal nas Universidades 
de Chukyo e Nagoya, e directora do Institu-
to das Nacións Unidas para Asia e o Extre-
mo Oriente para a Prevención do Delito e o 
Tratamento dos Delincuentes (UNAFEI). En 
marzo de 2018, asumiu como xuíza da Cor-
te Penal Internacional (CPI) e, en marzo de 
2024, foi elixida presidenta para o período 
2024-2027.

Durante o o ano pasado, Akane destacou 
pola súa firme defensa da independencia e 
imparcialidade da CPI fronte a presións in-
ternacionais. En decembro de 2024, tras a 
emisión dunha orde de arresto contra o pri-
meiro ministro israelí, Benjamín Netanyahu, 
por presuntos crimes de guerra en Gaza, a 
CPI enfrontou ameazas e sabotaxes. A presi-
denta Akane tamén expresou a súa preocupa-
ción polas represalias de Rusia pola orde de 
arresto emitida contra o presidente Vladimir 
Putin con anterioridade, en marzo de 2023. 

